
Kirish

	Biz tezkor texnikaviy taraqqiyot, shiddat bilan rivojlanayotgan va muntazam yangilanayotgan zamonaviy yuqori texnologiyalar, axborot –kompyuter tizimlari asrida yashayotganligimizni unutmasligimiz kerak.

	     I.A.Karimov


   O‘zbekiston Respublikasida zamonaviy axborot-kommunikatsiya texnologiyalarini jamiyat taraqqiyotini ta’minlash, xalq xo‘jaligining barcha jabhalariga integratsiya qilish masalasi – barcha sohalar uchun o‘ta dolzarb va muhim vazifadir.
Tez taraqqiy etib borayotgan axborot-kommunikatsiya texnologiyalariga asoslangan “Elektron hukumat” tizimini yaratish, uning barcha imkoniyatlarini ijtimoiy va iqtisodiy,ta’lim, madaniyat, sog‘liqni saqlash, kommunal sohalarda amaliyotga tatbiq etish – xalq manfaatlariga xizmat qilishi, mehnat samaradorligi va sifat, qurilayotgan jamiyat uchun yangi imkoniyatlar, qulay shart-sharoitlar yaratadi.

Ta’kidlash zarurki, zamonaviy axborot-kommunikatsiya texnologiyalariga asoslangan jamiyat taraqqiyoti poydevorini qurish, uni takomillashtirib borish asoslarini ta’minlab berish maqsadida, Prezidentimiz tomonidan bugungi kunga qadar tasdiqlangan bir qator qaror va farmonlar – mazkur sohada amalga oshirilishi lozim bo‘lgan vazifalarning izchil mexanizmini yaratdi.O‘zbekiston Respublikasi aholisining hammasi ham bu haqda to‘liq ma’lumotga ega bo‘lmasa-da, vaqt o‘tishi bilan ushbu tizim jamiyat hayotining butun jabhasini qamrab olishini dunyo tajribasi ko‘rsatmoqda.Turli idoralar axborot tizimlari o‘rtasida elektron hamkorlikka o‘tilishi aynan elektron hukumatning shakllanish jarayoni sanaladi. Ushbu jarayonning markazida davlat organi emas, aynan foydalanuvchi turmog‘i lozim.

2017-2021 yillarda O‘zbekiston Respublikasini rivojlantirishning beshta ustuvor yo‘nalishi bo‘yicha Harakatlar strategiyasida elektron hukumat tizimini yanada rivojlantirish masalasiga alohida e’tibor qaratilgan. “Xalq bilan muloqot va inson manfaatlari yili”da 2018–2021 yillarga mo‘ljallangan davlat va jamiyat, davlat va aholi munosabatlari shaffofligini ta’minlovchi tegishli dastur ishlab chiqilishi belgilangan.Aynan mazkur dolzarb vazifalarning muvaffaqiyatli ro‘yobga chiqarilishi davlat xizmatlari soni hamda sifatini oshiradi, xalq bilan muloqotni yanada yangi, yuqori bosqichga ko‘tarish imkonini beradi.
 Qo’llanmani yaratishdan asosiy maqsad: Aholining “Elektron hukumat” doirasida  interaktiv xizmatlardan foydalanish bo’yicha ko’nikma va malakasini shakllantirish.Bu esa aholining huquqiy ongini oshirish, davlat xizmatlaridan foydalanish tartibini o’rgatish, davlatga nisbatan ishonchni ortirish, eng asosiysi fuqarolar vaqtini va mablag’ini tejashda asosiy omil bo’lib xizmat qiladi.
I.Bob.”Elektron hukumat” tizimi, uning mohiyati va vazifalari.

“Elektron hukumat”  tizimi asoslari va modellari.
Axborot insoniyat taraqqiyotining har bir davrda muhim hayotiy omil bo‘lib hisoblanib kelgan. U odamlar o‘rtasida muloqotni amalga oshirish, bilimlarni saqlash va qarorlar qabul qilishga xizmat qilib, o‘zining ahamiyatini oshirib bormoqda. Insoniyatning paydo bo‘lgan davridan boshlab to hozirgi kunga qadar axborot almashinuvi sohasidagi rivojlanishni yetti bosqichga ajratish mumkin. 

Ular:

· Tabiiy muloqot (mimika, imo-ishora va nutq) ning paydo bo‘lishi. Ushbu dastlabki bosqichda muloqot nafaqat insonlarning o‘zaro tushunishiga, balki bilimlar, tajribalar, xalq ijodiyoti namunalarini avloddan avlodga etkazishga xizmat qilgan;

· Ikkinchi bosqich yozuvning paydo bo‘lishi bilan bog‘liq. Uning qo‘llanilishi toshlar, terilar, matolar va keyinchalik qog‘ozlarga bilimlarni saqlash imkoniyatini yaratdi.

· Nusxalash vositalarining paydo bo‘lishi bosqichida qog‘oz maxsulotlari (kitob, jurnal gazeta va hakozo) ni chop etish orqali axborotlar keng tarqatilgan;

· Telefon va telegrafning va paydo bo‘lishi. Ushbu bosqichda axborot almashinuvi real yoki tez vaqt ichida geografik uzoqligiga bog‘liq bo‘lmagan holda amalga oshirildi;

· Radio va televideniening paydo bo‘lishi mavzkur vaqtda axborotni butun omma e’tiboriga etkazib berish imkoniyatini taqdim etdi;

· Elektron hisoblash mashinalari paydo bo‘lishi bilan esa axborotlarni raqamli ko‘rinishda to‘plash, saqlash, qayta ishlash va ma’lumot uzatuvchi(tashuvchi) qurilmalar orqali yetkazila boshlandi;

· Global tarmoq va Internetning paydo bo‘lishi axborot qiymatining keskin ortishiga sabab bo‘ldi.

Axborot almashinuvining har bir bosqichi, o‘z zamonasi uchun muhim ahamiyat kasb etgan. Ularning har biri jamiyat hayotiga chuqur singib, ma’lum bir ijtimoiy va madaniy o‘zgarishlarga ham sabab bo‘lgan. Zvorikinning elektron nur trubkasi jamiyatni axborotlashtirishning eng samarali vositalaridan biri – televideniya davrini boshlab bergan bo‘lsa, XX asrning 60-70 yillarida EHMlarning rivojlanishi asnosida yuzaga kelgan, kompyuter va tarmoq texnologiyalari, axborot-kommunikatsiya texnologiyalarining taraqqiyotining mantiqiy davomi sifatida yuzaga chiqdi. Xususan, matbuotning taraqqiy etishi, jamiyatdagi savodxonlikning ortishiga qanchalik hissa qo‘shgan bo‘lsa, radio va teletranslatsiyalar orqali, aholi tezkor usulda muhim siyosiy, madaniy va ma’naviy axborot olish vositasiga ega bo‘lgan edi.

Taraqqiy etayotgan axborotlashgan jamiyatda axborotning ahamiyati va AKT vositalari muhim bo‘lib, jamiyat boshqaruvini ham tubdan o‘zgartirishga – “Elektron boshqaruv”ni taqazo etmoqda.

Jamiyatda axborotning qiymati ortishida Internetning o‘rni beqiyosdir. Davr taqazosi bilan shakllanayotgan axborotlashgan jamiyatda axborotga nisbatan xalqaro miqyosda davlat siyosatlari yuritila boshlandi. Buning yaqqol isbotini “Elektron hukumat” tizimini joriy etish va rivojlantirish borasida olib borilayotgan isloxotlar va ularning natijalarida ko‘rish mumkin. 

O‘zbekiston Respublikasida axborot-kommunikatsiya texnologiyalaridan davlat boshqaruv organlarida samarali foydalanish, jamiyatning barcha qatlamlariga keng kamrovli elektron xizmatlarni ko‘rsatish va sharoitlar yaratish, “Elektron hukumat” ni barpo etish borasida istiqbolli islohotlar olib borilmoqda. Bularga O‘zbekiston Respublikasining “Axborotlashtirish to‘g‘risida”, “Elektron raqamli imzo to‘g‘risida”, “Elektron hujjat aylanishi to‘g‘risida”, “Elektron tijorat to‘g‘risida”, “Davlat hokimiyati va boshqaruvi organlari faoliyatining ochiqligi to‘g‘risida”, “Elektron hukumat to‘g‘risida” Qonunlar, O‘zbekiston Respublikasi Prezidentining 2002 yil 30 maydagi PF–3080 sonli “Kompyuterlashtirishni yanada rivojlantirish va axborot–kommunikatsiya texnologiyalarini joriy etish to‘g‘risida”gi va 2015 yil 4 fevraldagi PF-4702 sonli “O‘zbekiston Respublikasi Axborot texnologiyalari va kommunikatsiyalarini rivojlantirish vazirligini tashkil etish to‘g‘risida”gi Farmonlari, O‘zbekiston Respublikasi Prezidentining 2012 yil 21 martdagi PQ-1730 sonli”Zamonaviy axborot-kommunikatsiya texnologiyalarini yanada joriy etish va rivojlantirish chora-tadbirlari to‘g‘risida»gi, 2013 yil 27 iyundagi «O‘zbekiston Respublikasi Milliy axborot-kommunikatsiya tizimini yanada rivojlantirish chora-tadbirlari to‘g‘risida” PQ-1989-son va 2013 yil 20 sentyabrdagi PQ-2042-sonli “Mamlakatimizning dasturiy ta’minot vositalari ishlab chiquvchilarini rag‘batlantirishni yanada kuchaytirish chora-tadbirlari to‘g‘risida”gi Qarorlari, O‘zbekiston Respublikasi Vazirlar Mahkamasining 2013 yil 16 sentyabrdagi “Elektron hukumat tizimini rivojlantirish” markazi hamda “Axborot xavfsizligini ta’minlash” markazi faoliyatini tashkil etish chora-tadbirlari to‘g‘risida 250-son Qarori, 2013 yil 31 dekabrdagi Vazirlar Mahkamasining “O‘zbekiston Respublikasida axborot-kommunikatsiya texnologiyalarini rivojlantirish holatini baholash tizimini joriy etish chora-tadbirlari to‘g‘risida”gi 355-son Qarori va boshqa xuquqiy hujjatlar kiradi.

Shuningdek, Vazirlar Mahkamasining 2012 yil 30 dekabrdagi №378 “Interaktiv davlat xizmatlari ko‘rsatishni hisobga olgan holda internet tarmog‘ida O‘zbekiston Respublikasining hukumat portali faoliyatini yanada takomillashtirish chora-tadbirlari to‘g‘risida”gi qarori bilan, elektron hukumatni yanada rivojlantirish va davlat boshqaruviga zamonaviy axborot texnologiyalarini joriy etishda ko‘maklashish maqsadida, Yagona davlat interaktiv xizmatlari portali (Yagona portal) tashkil etish va uning texnik va texnologik asoslari bayon qilingan nizom qabul qilindi.

O‘zbekiston Respublikasi Prezidenti farmonlari va hukumat qarorlarining maqsadi - davlat boshqaruvining barcha pog‘onalarida axborot-kommunikatsiya texnologiyalarini joriy etish, xujjatlarni elektronlashtirish, milliy axborot segmentini rivojlantirish, xodimlar va aholiga keng miqyosda qulay interaktiv xizmatlarni ko‘rsatish, axborot xafvsizligini ta’minlash, barcha xududlarni simli va simsiz kommunikatsiya tarmog‘iga ulash, ma’lumotlar integratsiyasini ta’minlashni qo‘llab quvvatlash va amaliyotga keng joriy etish bo‘lib hisoblanadi.

Shu kunga qadar ijtimoiy soha va iqtisodiyotning turli bo‘g‘inlarini boshqarish, rivojlantirish va samaradorligini orttirish bo‘yicha 15 tadan ortiq qonunlar, 5 ta Prezident farmoni va 50 ta Hukumat qarorlari hamda 1000 dan ortiq sohaga oid me’yoriy hujjatlar ishlab chiqilib, amaliyotda qo‘llanilmoqda.

2013–2020 yillarda O‘zbekiston Respublikasi Milliy axborot-kommunikatsiya tizimini rivojlantirish kompleks dasturiga muvofiq, elektron hukumatning samarali faoliyat yuritishi uchun yuqori tezlikdagi telekommunikatsiya infratuzilmasini bosqichma-bosqich rivojlantirish ko‘zda tutilgan. Xususan, 2020 yilga qadar internet kanallarining o‘tkazuvchanlik qobiliyatini yanada kengaytirish, keng polosali tarmoqlarni, ayniqsa, olis tumanlarda rivojlantirish bo‘yicha 17 ta yirik loyihaning amalga oshirilishi rejalashtirilmoqda. Bundan tashqari, 2020 yilgacha fuqarolarning davlat organlari bilan elektron muloqotini ta’minlash hamda rivojlantirish bo‘yicha 22 ta loyiha ro‘yobga chiqariladi.
“Elektron hukumat” tizimi davlat boshqaruvini elektronlashtirish, yagona axborot muhitini yaratish orqali aholi (foydalanuvchi) ga keng qulayliklar yaratish, vaqtiy va iqtisodiy unimdorlikga erishish, shuningdek ma’lumotlar to‘plamini intellektual qayta ishlab qarorlar qabul qilish imkoniyatlari paydo bo‘lmoqda.

“Elektron hukumat” – bu “tarix – hozir – kelajak” tamoyilini konkret o‘rnatishda zamonaviy axborot – kommunikatsiya texnologiyalaridan foydalanishdir. O‘z o‘rnida, “Elektron hukumat” tizimi jamiyatning barcha jabxalari, bo‘g‘inlari va qatlmlarini qamrab olishi yagona elektron tizim orqali birlashtirishni, ma’lumotlar oqimini taqsimlash va saqlashni, foydalanuvchilarga istalgan vaqt oralig‘ida ma’lumotlarni yarim-avtomatik (ma’lumot taqdim etishda vaziyatga qarab inson ishtirok etishi yoki tizim avtomat javob berishi) taqdim etishni bajarib beradi. Axborot tizimlarni insonlar bilan bog‘lovchi vosita bu tizimning elektron xizmatlari bo‘lib hisoblanadi.

“Elektron hukumat” tizimi – davlat boshqaruviga axborot-kommunikatsiya texnologiyalarining kirib kelishi iqtisodiyotning rivojlanishini tezlashtirish imkonini beradi, ma’muriy buyruqbozlik asosida kelib chiqadigan sarf-xarajatlarni kamaytiradi, davlat tashkilotlarining ish unumi va samarasini oshiradi, aholining turli axborotlarga bo‘lgan ehtiyojini qondirish hisobiga fuqarolik jamiyatini shakllantirish bo‘yicha imkoniyatlarni kengaytiradi, davlat xizmatlarining faoliyatidagi shaffoflikni yaratadi va byurokratik to‘siqlarni kamaytiradi. 

“Elektron hukumat” tizimi quyidagi asosiy maqsadlarni o‘z ichiga oladi:

· aholi va biznesga davlat xizmatlari ko‘rsatishni maqbullashtirish;

· davlat boshqaruvidaaholining ishtirok etish darajasini oshirish;

· fuqarolarning o‘z-o‘ziga xizmat ko‘rsatish imkoniyatlarini kengaytirish va qo‘llab-quvvatlash;

· geografik joylashgan erdagi omillarning ta’sirini kamaytirish. 

“Elektron hukumat” tizimini yaratish arzon va samarali ma’muriy boshqaruvga olib kelishi bilan jamiyat va davlat o‘rtasidagi o‘zaro munosabatlarni tubdan o‘zgartiradi, buning natijasida hokimiyatning xalq oldidagi mas’uliyati oshadi.

“Elektron hukumat” tizimining asosiy tamoyillaridan biri - har bir fuqaro hukumatga istalgan zamon va makonda murojaat etishi mumkin bo‘lishidir. “Elektron hukumat” fuqarolarni davlat bilan o‘zaro munosabati va davlat xizmatini sutkasiga 24 soat, haftasiga 7 kun geografik qaerda joylashishidan qat’iy nazar, ta’minlashi lozim. 

Hozirgi vaqtda fuqarolarga axborot etkazish passiv va muntazam bo‘lmagan holda ommaviy axborot vositalari orqaligina amalga oshiriladi. Odamlar yangi qonunlar, hukumat qarorlari va boshqa miyoriy hujjatlar bilan gazeta, televidenie hamda boshqa ommaviy axborot vositalari orqali tanishadilar. Lekin bu hujjatlar bilan ular haqiqatan ham zaruriyat tug‘ilganda tanisha olmaydilar. Masalan, biror davlat idorasiga murojaat etilganda axborot izlash muammosi bilan bog‘liq xizmatlarga duch kelinadi. Ma’lumotlarni har doim ham e’lonlar taxtasidan topib bo‘lmaydi, bunday hollarda fuqarolar kerakli ma’lumotlarni berish imkoniyatiga to‘liq ega bo‘lmagan xizmatchilarning maslahatlariga muhtoj bo‘ladilar.

Mazkur muammolarni hal qilish uchun barcha davlat muassasalari xizmatlarining tavsifi va ro‘yxatlari hamda normativ-huquqiy axborotlarni fuqarolarga etkazish imkoniyati mavjud bo‘lmog‘i zarur. Mamlakatda axborotlashgan jamiyat shakllantirish doirasida bunday axborotlar standartlashtirilgan bo‘lib, Internet saytlarida e’lon qilinishi lozim. 

“Elektron hukumat” Internet orqali axborot almashinish faoliyatini amalga oshirishni boshlamasdan, balki, davlat xizmatlarini shu tizim orqali bajarish imkoniyatini yaratishdan boshlanadi. 

“Elektron hukumat” tizimi fuqarolar bilan hokimiyat, turli ijtimoiy xizmatlar, qo‘mitalar, tashkilotlar, umuman olganda, istalgan darajadagi rahbar xodim bilan ochiq interfaol rejimda muloqot qila olish imkoniyatini yaratadi.

“Elektron hukumat” tizimini yaratishdan asosiy maqsad sub’ektiv faktorlarni kamaytirgan holda davlat xizmatidagi mansabdor shaxslarni fuqarolar bilan yaqinlashtirishni ta’minlashdir. Bundan jamiyat hech bo‘lmaganda poraxo‘rlik va korrupsiyaning kamayishi ko‘rinishida foyda ko‘rishi mumkin. 

Xullas, “Elektron hukumat” tizimi sarf-xarajat talab qiladigan tizim sifatida emas, balki, davlat boshqaruvini amalga oshirish tamoyilining jamiyatni axborotlashtirishdagi keng ko‘lamli elementi ko‘rinishida qaralmog‘i lozim. 

“Elektron hukumat”ning texnologik tamoyillari

Jahon tajribasida elektron hukumat tizimi quyidagi asosiy texnologik tamoyillar poydevorida shakllangan: (shu jumladan O‘zbekiston elektron hukumat tizimi ham). 

1) G2G (Government to Government) – Davlat-davlatga; 

2) G2C (Government to Citizens) – Davlat-fuqarolarga; 

3) G2F (Government to Foreigners) – Davlat -xorijliklarga; 

4) G2B (Government to Business) – Davlat -biznesga. 

Ba’zi davlatlarning elektron hukumat tizimi shuningdek quyidagi tarmoqlarga ham ega: G2S (Government to Science) – Davlat–Ilm-fanga; G2N (Government to third sector) – Davlat-uchinchi sektor. 

1-chizma.O‘zbekiston elektron hukumat tizimi
Mazkur yo‘nalishlarga batafsil to‘xtalib o‘tish lozim: 

G2G (GovernmenttoGovernment) – Davlat–davlatga – bunda Davlat boshqaruvi apparati ichki strukturalari, markaziy va mahalliy hokimiyatlar, turli davlat idora, tashkilot va muassasalari orasidagi o‘zaro munosabatlarda elektron hukumat tizimini joriy etish, elektron hujjat aylanishi, davlat organlari faoliyatining shaffofligi ortishi, doimiy monitoring va hisobot shakllari kabilar amalga oshiriladi. 

G2C (GovernmenttoCitizens) – Davlat fuqarolarga – bu tizimda esa, fuqarolar, yagona davlat interaktiv xizmatlari portali orqali, o‘zlarining davlat organlariga ariza, shikoyat yoki taklif kabi murojaatlarini elektron tarzda yuborishlari va ularga javob olishlari, turli xil davlat xizmatlaridan foydalanishlari, ya’ni, masalan, rasmiy hujjatlarning elektron nusxalarini shakllantirib olishlari, turli xil ma’lumotnoma, xabarnomalarni olishlari, shuningdek turli xil to‘lovlar bo‘yicha tranzaksiyalarni on-layn usulda amalga oshirishlari mumkin bo‘ladi. 

G2F (GovernmenttoForeigners) – Davlat xorijliklarga – bu tizimda, Davlat va xorijlik shaxslar o‘rtasida, milliy qonunchilik va xalqaro hujjatlarga tayangan holda interaktiv xizmatlar ko‘rsatilishi nazarda tutiladi. Masalan, viza masalalari, investitsiyalar, ta’lim va turizm sohalariga oid xizmatlar ko‘rsatilishi nazarda tutiladi. 

G2B (Government to Business) – Davlat biznesga – mazkur tizim esa, yuridik shaxslar, ishbilarmonlar va tadbirkorlar uchun ruxsatnomalar olish, turli xil rasmiy jarayonlarni interaktiv usulda soddalashtirilgan tarzda amalga oshirish, shuningdek, davlat yig‘imlari, to‘lovlar va ho kazolarni on-layn amalga oshirish, hisobotlar va rasmiy murojaatlarni on-layn yuborish imkonini berishi ko‘zlanadi. 

O‘zbekistonda olib borilayotgan islohotlar va amalga oshirilayotgan loyihalar.
“Elektron xukumat” – davlat hokimiyati va tashkilotlarda axborot texnologiyalaridan foydalanishdan maqsad tashkilotlarni birgalikda ishlash tezligi va samarasini oshirish, hamda barcha fuqarolarga xizmat ko‘rsatishni taqdim etishdan iborat.

Davlat organlari rahbarlari va mutaxassislaridan tuzilgan maxsus ishchi guruhi tomonidan mazkur yo‘nalishda dunyo etakchisi bo‘lmish Korea Respublikasi va boshqa xorijiy mamlakatlarning “Elektron hukumat” borasidagi ilg‘or tajribalarini inobatga olinib, “Elektron hukumat” tizimini shakllantirish bo‘yicha Konsepsiya va Kompleks dasturni, shuningdek, 2013-2017 yillarda O‘zbekiston Respublikasida Milliy axborot-kommunikatsiya tizimini rivojlantirish Kompleks dasturini ishlab chiqish amalga oshirilmoqda. 

Loyihalarni ishlab chiqishda korealik va boshqa xorijiy ekspertlar faol qatnashmoqdalar, ushbu yo‘nalish bo‘yicha O‘zbekistonning turli vazirliklari va idoralari mutaxassislari bilan davra suhbatlari, uchrashuvlar, seminarlar va yig‘ilishlar o‘tkazilapti. 

O‘zbekiston Respublikasida 2013-2017 yillarda “Elektron hukumat” tizimini shakllantirish bo‘yicha tayyorlanayotgan Konsepsiya va Kompleks dastur davlat organlarining o‘zaro va aholi hamda tadbirkorlik sub’ektlari bilan munosabatlarining bugungi holati va yo‘nalishlarini inobatga olgan holda, “Elektron hukumat” tizimini shakllantirish va rivojlantirish bo‘yicha asosiy vazifalarni belgilaydi.

O‘zbekistonda elektron hukumat tizimini joriy etilishining bosqichlarini quyidagi quyidagi ketma-ketlikda ifodalash o‘rinli bo‘ladi:

 SHAPE  \* MERGEFORMAT 



O‘zbekistonda elektron hukumat tizimini shakllantirish va amaliyotga joriy qilish borasidagi ilk portal bu – O‘zbekiston Respublikasi Hukumati portali – www.gov.uz bazasida boshlangan edi. Hukumat portalining asosiy sahifasida, saytga tashrif buyuruvchining e’tiboriga yaqqol tashlanadigan joyda alohida ajratib ko‘rsatilgan havola-tugmalar orqali taqdim etilgan. Bu, vazirliklar, idoralar va boshqa davlat tashkilotlarining veb-saytlarida taqdim etilayotgan interaktiv xizmatlarning yaxlit majmuasini tashkil qilib, zaruriy aloqa shakllari va giperhavolalar bilan ta’minlangan. 

SHuningdek hukumat portalida, Vazirliklar, Agentlik va boshqa Davlat organlarining saytlariga havolalar, ularning manzillari, aloqa shakllari va mas’ul shaxslarining qabul kunlari batafsil yoritilgan. Hukumat portali orqali bir tomonlama axborot taqdim qilish, qonunchilik manbalari bilan tanishtirish shaklidan, ikki tomonlama, ya’ni, haqiqiy interaktiv xizmat shakliga o‘tish jarayonida birinchilardan bo‘libDavlat soliq inspeksiyasiboshlab berdi.

Hukumat portalida interaktiv davlat xizmatlarining soni ortib, ular sifat jihatdan ham takomillashib bordi. Keyingi davrda har bir davlat idorasi, tashkiloti, muassasa va boshqa tuzilmalarning, mahalliy hokimiyatlarning rasmiy veb-saytlarida alohida interaktiv xizmatlar bo‘limi tashkil etildi. Biroq, bu holatning bitta noqulaylik tarafi mavjud edi: ular tarqoq holda bo‘lib, har bir muassasaga murojaat etishda, uning sayti saytidan foydalanish, agar murojaatni ko‘rib chiqishda boshqa muassasaning ham ishtiroki talab qilinsa, bunda murojaat etuvchi fuqaro, ikkinchi muassasaga ham alohida murojaat bilan chiqishi kerak edi. 
Ayrim tashkilotlarning veb-saytlarida ko‘rsatilgan manzillarning faol emasligi yoki murojaat e’tiborsiz qoldirilishi holati nazoratdan chetda qolar edi. SHu kabilarni bartaraf etish va davlat interaktiv xizmatlarini standartlashtirilgan yagona tizimga birlashtirish bu o‘rinda mantiqan to‘g‘ri va optimal variant bo‘lardi. SHu sababli ham Vazirlar Mahkamasining maxsus qarori bilan barcha davlat interaktiv xizmatlarining standartlashtirilgan yaxlit majmuini o‘zida namoyon etuvchi YAgona Davlat Interaktiv Xizmatlari Portali (YAIDXP)- www.my.gov.uz tashkil etildi va u 2013 yil 1-iyul sanasidan boshlab test rejimida ish boshladi.
II.Bob. Aholi va tadbirkorlik sub’ektlariga taqdim

etilayotgan “Elektron hukumat” xizmatlari va resurslariturlari, imkoniyatlari va afzalliklari
O‘zbekiston Respublikasi hukumat portali – gov.uz
O‘zbekiston Respublikasining Hukumat portali www.gov.uzO‘zbekiston Respublikasi Hukumatining Internet tarmog‘idagi rasmiy davlat axborot resursi hisoblanadi.
O‘zbekiston Respublikasining Hukumat portalining tashkil etilishi va qo‘llab-quvvatlanishi, O‘zbekiston Respublikasining “Telekommunikatsiyalar to‘g‘risida”gi va “Axborotlashtirish to‘g‘risida”gi qonunlari, kompyuterlashtirish va axborot-kommunikatsiya texnologiyalarini rivojlantirish bo‘yicha Muvofiqlashtiruvchi Kengashning O‘zbekiston Respublikasining Hukumat portalini ishlab chiqish va qo‘llab-quvvatlash chora-tadbirlari rejasiga muvofiq amalga oshirilamoqda.

O‘zbekiston Respublikasining Hukumat portali davlat hokimiyati organlari faoliyatining funksional jarayon va tartibini qo‘llab-quvvatlovchi, davlat hokimiyati va boshqaruvi organlarining elektron hamjihatlik infratuzilmasining tizimini tashkil etuvchi qism hisoblanadi.

O‘zbekiston Respublikasining Hukumat portalining asosiy maqsadi:

· Fuqarolar va xo‘jalik sub’ektlariga hokimiyat va boshqaruvi organlari tomonidan taqdim etiladigan axborot resurslari va xizmatlarining hajmini oshirishga mo‘ljallangan ixtisoslashtirilgan axborot tizimini yaratish;

· O‘zbekiston Respublikasi Hukumatining faoliyati to‘g‘risidagi ma’lumotlar bilan ta’minlash, O‘zbekiston Respublikasining Hukumat portali maqsadli auditoriyasini zarur muassasalar bilan o‘zaro aloqa qilish jarayonlari va imkoniyatlari to‘g‘risida, fuqarolarning majburiyatlari va huquqlarining kelib chiqishi to‘g‘risida, davlat hokimiyati organlarining faoliyati to‘g‘risidagi axborotlardan to‘liq, tezkor va foydalanishda qulayligi, davlat hokimiyati organlari va boshqaruvining rasmiy pozitsiyasini aks ettiruvchi keng ko‘lamdagi axborotlar bilan ta’minlash;

· Cheklangan xizmatlanishga mo‘ljallangan axborotga kiritilgan ma’lumotlardan tashqari, tegishli axborot resurslarini joylashtirish va tashkil etish yo‘li bilan fuqaro va tashkilotlarni davlat ijro hokimiyati organlarining faoliyati to‘g‘risidagi rasmiy axborotga kirishini ta’minlash;

· Davlatlararo axborotlar almashinuvining intensifikatsiyasi;

· O‘zbekiston Respublikasining xalqaro nufuzini oshirish va milliy iqtisodiyotimizga investitsiyalarni jalb etish uchun shart-sharoitlarni yaratish.

O‘zbekiston Respublikasining Hukumat portalining asosiy funksiyalari:
· davlat hokimiyati va boshqaruvi organlarining axborot hamjihatligini ta’minlash;

· ma’lumotlarni belgilangan formatdagi taqdimida davlat muassasalari o‘rtasida «hukumat» darajasida axborotlarni gorizontal almashinuvi;

· ma’lumotlarning markazlashtirilgan bazasiga kirish asosida yagona axborot resurslaridan birgalikda foydalanish;

· iqtisodiy, huquqiy, statistik, elektoral axborotlar bilan vertikal axbrot almashinuvi;

· davlat-jamiyat hamjihatligini ta’minlash;

· davlat-fuqaro;

· davlat-iqtisodiy munosabatlar sub’ektlari;

· davlat-jamoat institutlari (siyosiy, diniy, milliy, madaniy, notijorat va hkz. tashkilotlar va birlashmalar);

· tashqi auditoriyaga mo‘ljallangan, davlat hokimiyati va boshqaruvi organlarining ko‘psonli axborot resurslariga, idoralarning «yoyilgan» serveriga kirishning yagona nuqtasini yaratish;

· davlat institutlarining faoliyati to‘g‘risida axborotlarni taqdim etish;

· huquqiy axborotga kirishni ta’minlash (respublika, mintaqaviy qonunchilik, vazirlik va idoralarning me’yoriy aktlari);

· davlatda «Global axborotlashgan jamiyat»ga mos munosabatlarni bunyod etish va shakllantirishga ko‘maklashish;

· davlat institutlarining ishlash samaradorligini oshirish;

· idoraviy va byurokratik to‘siqlarni engib o‘tishga ko‘maklashish;

· davlat xizmatining obro‘si va nufuzini shirish.

Yagona interaktiv davlat xizmatlari portali – my.gov.uz va uning 
yangicha talqini – my2.gov.uz

O‘zbekiston Respublikasi Yagona interaktiv davlat xizmatlari portali (keyingi o‘rinlarda Yagona portal deb ataladi) Internet tarmog‘ida O‘zbekiston Respublikasining Hukumat portali doirasida, shu jumladan «bir darcha» rejimida faoliyat ko‘rsatadi.

Interaktiv Davlat xizmatlarini yagona portali 2013 yil 1 iyulda ishga tushirildi. 2017 yilning mart oyiga kelib, ushbu portalda 308 ta elektron xizmat joriy etildi. Bunda xizmatlar axborot (offlayn), yarim avtomat, avtomatlashtirilgan va interaktiv ko‘rinishlarda taqdim qilinadi.

Portal Davlat soliq qo‘mitasi, Davlat bojxona qo‘mitasi, “ID.uz” identifikatsiya tizimi, O‘zbekiston Respublikasi Xalq banki axborot tizimlari hamda resurslariga, normativ-huquqiy hujjatlar ta’sirini baholash tizimi portaliga hamda “Tadbirkorlik” tizimiga ulangan. Hozirgi kunda “yagona darcha” axborot tizimi, yagona identifikatsiyalash axborot tizimiga integratsiyalash bo‘yicha ishlar olib borilmoqda.

Yagona interaktiv davlat xizmatlari portaliga kelib tushgan murojaatlar soni bugungi kunda milliondan oshdi. Keyingi paytda portalda interaktiv davlat xizmatlari soni ortgani ham murojaatlar ko‘payishiga asosiy turtki bo‘ldi. SHuningdek, 2400 dan ziyod davlat va xo‘jalik boshqaruvi organlari, shu jumladan, idoralar huzuridagi tuzilmalar ham Yagona interaktiv davlat xizmatlari portali orqali elektron xizmat taqdim qilib kelmoqda.

Yagona interaktiv davlat xizmatlari portalida, belgilangan tartib-taomillarni buzganlik uchun shikoyat bildirish, tadbirkorni murojaat qiluvchining mobil telefon raqami orqali identifikatsiya qilish maqsadida ro‘yxatga olish, muhandislik-kommunikatsiya texnologiyalariga ulanish uchun ariza berish, tadbirkorlik sub’ektlariga o‘zimizda ishlab chiqarilgan avtomobil transporti vositalarini xarid etish uchun ariza berish, ko‘chmas mulkka bo‘lgan huquqni ro‘yxatga olish maqsadida arizani rasmiylashtirish singari xizmatlar joriy qilingan.

2014 yildan boshlab eksport va import kontraktlari Yagona interaktiv davlat xizmatlari portalida bepul ro‘yxatdan o‘tkazilmoqda. Banklar, soliq hamda bojxona organlari Tashqi savdo operatsiyalarining yagona elektron axborot tizimi orqali xo‘jalik sub’ektlarining tashqi savdo faoliyati monitoringini olib bormoqda.

Davlat bojxona qo‘mitasi saytida elektron yuk bojxona deklaratsiyalari qabul qilinmoqda. 2015 yilda davlat xaridlari bo‘yicha maxsus axborot portali ishga tushirildi va elektron savdo shakli amaliyotga tatbiq etildi. Masofaviy bank xizmatlari joriy qilinishi bilan 2016 yilda 1847569 nafar foydalanuvchi kredit olish uchun elektron ariza bilan murojaat etdi.

Davlat interaktiv xizmatlarini taqdim etuvchi tizimning tashkiliy tuzilmasi

[image: image7.png]AX60pOT XaBHCHINUIMHM TALMUHIIOBY N MapKa3

Axonu Ba TaaGUPKOPNMUK cy6bekTnapum

1

VabexuctoH Pecnybnukacy xykymar
nopTanu AoMpacuaa AaBNaT MHTEPaKTUB
Xu3matnap nopranu

«Knupunr» ATM

«Conuk» ATM

«CoFNUKHM caknaw»

“3NEKTPOH XyKyMaT” TU3MMUHM PUBOXNAHTUPMLI MapKash

«Apnus» AT

Knaccudmkatop Ba
cnpasouHmKnap
matnymotnap 6asacu

1Opuavk waxcnap
MabnymoTnap 6asacv

AX60pOT TM3UMNapH MaXMyanapu

ATM
I

MawnymoTnapHM KaiiTa Munosuw flaBnat Mapkasm

Kyumac mynk 6yinia
Mannymornap 6asacu

Munnuin
reouHgopMaLuoH
TH3UM MaBRymMOTRap
Gazacn

1

[laBnat opraHnapuHMHr Be6-caiTnapm

«Bropxer» ATM

«Hadbaka» ATM

«KommyHan» ATM

«fuyenaus» ATM

Kucmonmin waxcnap
Mannymotnap 6asac

AsTotpancnopt
Mannymotnap 6asac





Portalda joriy etilgan imkoniyatlar

“Statistika”moduli fuqarolar tomonidan davlat tashkilotlariga yuborilgan murojaatlarni ko‘rib chiqilishi xolati bo‘yicha  muhim ma’lumotlarni o‘zida aks etadi .

“Murojaatlarni ko‘rib chiqish”modulining imkoniyatlari: 
· 500 dan ortiq davlat tashkilotlariga murojaat yuborish;

· 5ta davlat tashkilotiga bir vaqtda murojaat yuborish;

· oldingi murojaatlarni va qoralamalarni saqlash;

· murojaatlarni ko‘rib chiqish xolatini kuzatish;

· davlat tashkiloti faoliyatidan qoniqish darajasini baxolash;

· murojaatni bekor qilish;

· davlat tashkilotining javobiga izoh qoldirish
“O‘zarxiv” Agentligi xizmatlari
· oylik maoshini tasdiqlash to‘g‘risidagi ma’lumotlarni olish uchun ariza berish;

· mehnat faoliyatini tasdiqlash to‘g‘risidagi arxiv ma’lumotlarini olish uchun ariza berish;

· o‘qiganligini tasdiqlash to‘g‘risidagi arxiv ma’lumotlarini olish uchun ariza berish;

· taqdirlanganligini tasdiqlash to‘g‘risidagi arxiv ma’lumotlarini olish uchun ariza berish.

“Davlat organi rahbariyati qabuliga yozilish”

Mazkur xizmat fuqarolarga rahbariyat qabuliga onlayn tarzda yozilish imkoniyatini beradi. Davlat organlari, korxonalari, muassasalari va tashkilotlarida fuqarolarni qabul qilish tartibi ularning ichki tartibi bilan belgilanadi.

“Bo‘sh ish o‘rinlari”

Yagona portal foydalanuvchilari taqdim etilgan bo‘sh ish o‘rinlari uchun o‘zlarining rezyumelarini yuborishlari mumkin. Yagona portalda davlat organlari tomonidan mavjud bo‘sh ish o‘rinlari haqidagi ma’lumotlar joylashtiriladi.

Tadbirkorlik sub’ektlarini davlat ro‘yxatidan o‘tkazish xizmati
[image: image9.png]Tnaswan | Beraska  Paawerkacipasmus  Counn  Paccnkn  Peuewawposanme  Bua

- T T
B [rmes NewRoman_ 14— Sl icd) ABHCI AaBhbl AsBbCed AaBbCe ssmcadi daBbce A —
BT o ospasy | & 07 e % X Axe|[#- A Sere. 3aronos... Saronos.. ronaeo... ronsse. Jaronos.. < Vomemms | 1 HIIE

Sr0ep obmers B wpugr B T O

Fermer
xo'jaligi

1
ladbirkor
Dehgon xo'jall f/

o4, Pl

Oilaviy korxona

miyat

“O‘Ichov vositalarining davlat metrologik tekshiruvini o‘tkazishga ariza

“O‘lchov vositalarining davlat metrologik tekshiruvini o‘tkazishga ariza berish”

Gaz, elektr energiyasi, issiq va sovuq suv hisoblagichlarini davlat metrologik tekshiruvidan o‘tkazishga arizani Yagona portal orqali berishAriza taqdim etilganidan keyin 24 soat ichida (ish kunlarida), ariza beruvchining Yagona portaldagi shaxsiy kabinetiga, metrologik tekshiruvini o‘tkazishga shartnoma va o‘lchov vositasini topshirish manzili va vaqti haqida ma’lumot keladi.

 SHAPE  \* MERGEFORMAT 



“Ko‘chmas mulkka bo‘lgan huquqlarni davlat ro‘yxatidan o‘tkazish uchun arizalarni rasmiylashtirish”
Barcha kerakli hujjatlar mavjud bo‘lgan taqdirda (mahalliy davlat organlari qarorlari, notariat organlari tomonidan tasdiqlangan shartnomalar va boshqalar), arizachilar o‘z huquqlarini kadastr organlariga tashrif buyurmasdan ro‘yxatdan o‘tkazishlari (huquqni belgilovchi hujjatni olishlari) mumkin.

“Tibbiy faoliyatni amalga oshirish bo‘yicha litsenziya olish uchun elektron ariza taqdim etish”
Yuridik shaxslar, tibbiy faoliyatni amalga oshirish bo‘yicha litsenziya (litsenziya bitimi) olish (qayta rasmiylashtirish, uzaytirish) uchun elektron arizani Yagona portal orqali taqdim etishlari mumkin.

Arizalar, O‘zbekiston Respublikasi Sog‘liqni saqlash vazirligining Litsenziyalash va nodavlat tibbiyot muassasalari tomonidan ko‘rsatilayotgan tibbiy xizmatlar sifatini nazorat qilish boshqarmasi tomonidan o‘rganib chiqiladi va litsenziyalash organining ekspertiza natijalariga muvofiq tegishli takliflar bilan birgalikda xulosa tayyorlanadi.

“Tashqi savdo shartnomalari bo‘yicha ma’lumotlarni tashqi savdo operatsiyalari yagona elektron axborot tizimiga taqdim etish”
2014 yil 1 sentyabrdan boshlab, tadbirkorlik sub’ektlari tashqi savdo shartnomalari ma’lumotlarini raqamli imzodan foydalangan holda Yagona portal orqali elektron tarzda Tashqi savdo operatsiyalari yagona elektron axborot tizimiga taqdim etish imkoniyatiga ega Ushbu xizmatdan tashqi iqtisodiy faoliyat bilan shug‘ullanuvchi tadbirkorlik sub’ektlari (jismoniy hamda yuridik shaxslar) foydalanishlari mumkin.

“Tadbirkorlik sub’ektlari ehtiyojlari uchun O‘zbekistonda ishlab chiqarilgan avtotransport vositalarini xarid qilish uchun buyurtma taqdim etish”
Biznes faoliyati uchun O‘zbekistonda ishlab chiqarilgan engil yoki tijorat transporti vositasini xarid qilmoqchi bo‘lgan tadbirkorlar, ish joylarini tark etmagan holda, avtotransport modeli va hududiy dilerni tanlashlari, hamda keyinchalik ushbu modelni tanlangan dilerdan xarid qilish uchun oldindan band etib qo‘yish imkoniyatiga ega bo‘ladilar. Yagona portalda band qilish uchun quyidagi kompaniyalarning modellari taqdim qilingan – “GM Uzbekistan” YOAJ, “Samarqand Avtomobil Zavodi” MCHJva “JV MAN Auto – Uzbekistan” Qo‘shma korxonasiMCHJ.
“Nafaqa va yordam puli miqdori haqida ma’lumotnoma olish uchun elektron ariza yuborish”
Fuqarolar bunday ma’lumotnomani olishlari uchun onlayn arizani to‘ldirishlari va YAgona portal orqali byudjetdan tashqari Pensiya jamg‘armasining tegishli bo‘limiga yuborishlari kifoya. Ariza ko‘rib chiqilgach, fuqarolar tayyor ma’lumotnomani olishlari uchun 10 ish kuni mobaynida Pensiya jamg‘armasining tegishli bo‘limiga shaxsini tasdiqlovchi hujjat (yohud qonuniy vakilning vakilligini tasdiqlovchi hujjat)larini ko‘rsatgan holda murojaat etishlari mumkin.
O‘zbekiston Respublikasi normativ hujjatlarining muhokamasi – regulation.gov.uz;www.regulation.gov.uz portali haqida

Aholining huquq ijodkorligi jarayonidagi ishtiroki fuqarolik jamiyatining o‘ziga xos belgisidir. Bugungi kunda zamonaviy axborot kommunikatsiyasi texnologiyalari har bir fuqaroga davlat boshqaruvida ishtirok etishning deyarli barcha bosqichlarida qatnashish imkonini yaratib bera oladi, huquq ijodkorligi ham shular jumlasidandir.

O‘zbekiston Respublikasida so‘nggi yillarda davlat boshqaruvini demoklashtirish va fuqarolik jamiyatini yanada rivojlantirish borasida bir qator ishlar amalga oshirilgan bo‘lib, ular qatorida “Elektron hukumat” tizimini yaratishga alohida e’tibor berildi.

Aholining interaktiv davlat xizmatlaridan foydalanish imkonoyatini yaratish uchun 2013-yil 1-iyulda Yagona davlat interaktiv xizmatlari portali (www.my.gov.uz) ishga tushirildi, 2015-yil 17-martdan esa O‘zbekiston Respublikasi ochiq ma’lumotlar portali (data.gov.uz) foydalanishga topshirildi. Mazkur ishlarning mantiqiy davomi sifatida Qonun hujjatlari ta’sirini baholash tizimini alohida portal ko‘rinishida ishga tushirish edi, mazkur tizim2015-yil 1-yanvardan ishga tushgan bo‘lib dastlab Yagona davlat interaktiv xizmatlari portalining alohida bo‘limida aholi e’tiboriga havola etildi.

O‘zbekiston Respublikasi me’yoriy - huquqiy hujjatlarining muhokamasi portali O‘zbekiston Respublikasi Vazirlar Mahkamasining 328-son qaroriga asosan ishlab chiqilgan bo‘lib, Qonun hujjatlari ta’sirini baholash tizimining birinchi talqinidir.

Portalning maqsadi:

· muammoni, uni tartibga solishning maqsadi va mavjud echimini tahlil qilish orqali normativ-huquqiy hujjatni qabul qilishda vujudga kelishi mumkin bo‘lgan (vujudga kelgan) ijobiy va salbiy oqibatlarni aniqlash;

· ishlab chiqilayotgan normativ-huquqiy hujjat loyihasida va qabul qilingan normativ-huquqiy hujjatda davlat hokimiyati va boshqaruvi organlari tizimida korrupsiya, boshqa huquqbuzarliklar sodir etilishi uchun sharoit yaratadigan, tadbirkorlik sub’ektlari uchun ortiqcha ma’muriy hamda boshqa cheklovlarni joriy etadigan yoki joriy etishga sharoit yaratadigan qoidalarni aniqlash;

· tadbirkorlik sub’ektlarida asossiz xarajatlar paydo bo‘lishiga olib keluvchi qoidalarni aniqlash

Portalda davlat organlari tomonidan ishlab chiqilgan tadbirkorlik faoliyatiga aloqador qonun hujjatlarining loyihalari va qabul qilingan normativ-huquqiy hujjatlar joylashtirilib, ro‘yhatdan o‘tgan barcha foydalanuvchilar mazkur hujjalar borasida o‘z takliflarini berish imkoniyati yaratilgan. Keltirilgan takliflar qonun hujjati loyihasi va qabul qilingan normativ-huquqiy hujjatlarni joylashtirgan davlat organ tomonidan o‘rganib chiqilib qabul qilinadi yoki asoslantirilgan rad javobi beriladi.

Foydalanuvchilar joylashtirilgan normativ-huquqiy hujjatlar borasida nafaqat moddama-modda o‘z takliflarini bildirishlari balki, mazkur hujjatlar borasida o‘z fikr-mulohazalarini bildirib mahsus so‘rovnomani to‘ldirishlari ham mumkin. So‘rovnoma Qonun hujjatlari ta’sirini baholash tizimini va mazkur Portalni yanada rivojlantirishda ahamiyatga ega.

Muhokamadagi loyihalar bo‘limiga kirib, hozirda muhokama jarayonida bo‘lgan loyihalar haqida ma’lumotlarni olish, fikr-mulohazalar qoldirish imkoniyati mavjud.

Me’yoriy-huquqiy hujjatlar loyihalarini muhokama qilish portali (regulation.gov.uz)dan bepul internet asosida foydalanish qulayligi fuqarolar va hukumat, davlat idoralari o‘rtasidagi aloqalarning mustahkamlanishiga xizmat qiladi.
O‘zbekiston Respublikasi ochiq ma’lumotlar portali –  data.gov.uz

O‘zbekiston Respublikasi ochiq ma’lumotlar portali 2015 yildan buyon faoliyat ko‘rsatib kelmoqda. Dastlabki bosqichda unda sakkizta tashkilotdan 80 turdagi ma’lumot joylashtirilgan bo‘lsa, bugungi kunda mazkur portalda 120 ta tashkilotning 2216 xildagi axboroti o‘rin olgan. Bu axborotlar iqtisodiyot, sog‘liqni saqlash, ta’lim, transport va boshqa dolzarb sohalarga taalluqlidir.

Hozirgi kunda davlat organlarida foydalanashuvchilarni qiziqtirishi mumkin bo‘lgan ulkan axborot resurslari massivlari shakllangan. Davlat organlarining ijtimoiy ahamiyatga ega bo‘lgan axborotlarini ochiq ma’lumotlar sifatida e’lon qilinishi ochiq davlat boshqaruvining asosidir.

Ochiq ma’lumotlarning e’lon qilinishi va ulardan foydalana olish imkoniyatining yaratilishi tufayli davlat organlari faoliyatining shaffofligi, jamoat nazoratini amalga oshirish imkoni, shuningdek jismoniy shaxslar va tadbirkorlar uchun yangi xizmatlar yaratilishi ta’minlanadi.

Ochiq ma’lumotlar portali davlat boshqaruvi organlari faoliyatining shaffofligini ta’minlaydi. Mamlakatimizda davlat idoralari faoliyati ochiqligini ta’minlash, jamoatchilikka bu borada aniq va xolis axborot etkazib berish yuzasidan keng ko‘lamli chora-tadbirlar amalga oshirilmoqda.


Davlat organlari faoliyati to‘g‘risidagi ma’lumotlar va axborotlarni ochiq ma’lumotlar ko‘rinishida e’lon qilinishi ulardan turli axborot resurslarini shakllantirishda manbaa sifatida va axborot tizimlarini, shuningdek, ham davlat organlari, ham tadbirkorlik subektlari uchun xizmat va ilovalar yaratishda foydalanish mumkin.

Internet tarmog‘ida keyinchalik ochiq ma’lumotlar uchun "yagona nuqta" vazifasini bajaruvchi O‘zbekiston Respublikasi ochiq ma’lumotlar portali ishga tushirilgan bo‘lib, uning asosiy maqsadi qayta ishlash va tahlil qilish uchun mos formatlarda davlat organlari faoliyati to‘g‘risida ma’lumotlarni taqdim etishdan iborat.

O‘zbekiston Respublikasi Vazirlar Mahkamasining 2015 yil 7 avgustdagi “Ochiq ma’lumotlar taqdim etilishi hisobga olingan holda internet tarmog‘ida O‘zbekiston Respublikasining Hukumat portalini yanada takomillashtirish chora-tadbirlari to‘g‘risida”gi qarori asosida internet tarmog‘ida axborotdan ko‘p marotaba, erkin va bepul foydalanish imkonini beruvchi O‘zbekiston Respublikasining Hukumat portali doirasida Ochiq ma’lumotlar portali — www.data.gov.uz ishga tushirilgan. 

Ochiq ma’lumotlar portali ishga tushirishdan ko‘zlangan asosiy maqsad – davlatning barqaror rivojlanishida hukumat va aholining hamkorligi muhim ahamiyat kasb etadi.

O‘zaro hamkorlik, axborot-ma’lumot almashish imkoniyatlaridan unumli foydalanishni taqozo etadi. Axborot, birinchi navbatda, jamiyat taraqqiyotiga ta’sir qiluvchi bilimdir. Shuning uchun ham davlat faoliyatiga oid barcha ma’lumotlar aholi turmush tarzida muhim ahamiyat kasb etib kelgan. Ma’lumotlarning cheklanmagan miqdorda taqdim etilishi xalqqa uning ichidan kerakli bilimlarni ajratib olish va jarayonlarga nisbatan munosabatini shakllantirish, ijtimoiy hayotga kirishish imkonini beradi.

XX asrning ikkinchi yarmidan boshlab yagona tizimga ulangan xalqaro kompyuterlar tarmog‘i – Internet va undagi o‘zaro bog‘langan gipermatnli elektron resurslar tizimi – xalqaro “o‘rgimchak to‘ri” ning rivojlanishi hukumatning fuqarolar oldidagi hisobdorligini yangicha usullar yordamida ta’minlash imkonini yaratdi.

Tadqiqotchilarning fikriga ko‘ra, aholi uchun zarur ma’lumotlarni ularga o‘z vaqtida taqdim qilmaslik va aholining axborotga bo‘lgan ehtiyojini qondirmaslik jamiyat rivojiga juda katta salbiy ta’siri o‘tkazib, oqibatda “axborot taqchilligi” jamiyatning inqiroziga sabab bo‘lishi mumkin. Ayni shu omil – Ochiq ma’lumotlar portali ishga tushirilishiga sabab bo‘ldi.

“Ochiq ma’lumot” – bu, bir qarashda hammasi tushunarli, foydalanish mumkin bo‘lgan ma’lumot.

Ochiq ma’lumotlar portalida ko‘p marotaba, erkin va bepul foydalanish maqsadida mashinada o‘qiladigan formatda internet tarmog‘ida joylashtirilgan davlat va xo‘jalik boshqaruvi organlari, mahalliy davlat hokimiyati organlarining faoliyati to‘g‘risidagi axborot joylashtiriladi.

2015 yil 7 avgustda O‘zbekiston Respublikasi Vazirlar Mahkamasi tomonidan qabul qilingan maxsus qarorga asosan, davlat va xo‘jalik boshqaruvi organlari, mahalliy davlat hokimiyati organlarining rahbarlari Ochiq ma’lumotlar portalida joylashtiriladigan axborotning o‘z vaqtida taqdim etilishi va ishonchliligi uchun shaxsan javob berishi belgilangan.

Davlat tashkilotlarida O‘zbekiston Respublikasi Ochiq ma’lumotlar portalida e’lon qilinishi masalalari bo‘yicha mas’ul mansabdor shaxs tayinlanishi, foydalanuvchilar uchun zarur ma’lumotlarni taqdim qilish va o‘zaro aloqalarni tartibga solish mexanizmining takomillashgan choralari aniq aks ettirilganligi fuqarolarning axborot olish va uni tarqatish, axborotdan foydalanish kabi konstitutsiyaviy huquqlari yanada keng ta’minlanishiga xizmat qiladi.

Portalning foydalanuvchilar uchun ijtimoiy ahamiyati.
Ochiq ma’lumotlar portali nafaqat davlat boshqaruvi organlari tizimining ochiqligini ta’minlashga, balki iqtisodiyotga ham ijobiy ta’sir ko‘rsatadi.

Ochiq ma’lumotlar portalifaoliyatining asosiy yo‘nalishi ochiq ma’lumotlar bazalarini yaratish va tadqiq qilish hisoblangan McKinsey xalqaro instituti mutaxassislari olib borgan ilmiy izlanishlar natijalariga ko‘ra, rivojlangan mamlakatlar hukumatlarining faqatgina 7 ta davlat sektoriga oid ochiq ma’lumotlarni aholiga bepul va qulay yo‘llarda taqdim qilishi bir yilda davlat byudjetining o‘rta hisobda 3-5 trillion AQSH dollari miqdoridagi mablag‘i tejalashiga olib keladi.

Birgina ta’lim sohasiga oid ma’lumotlar bilan aholini boxabar qilish o‘rtacha 1 milliard AQSH dollari miqdorida foyda keltiradi. Transport tizimiga oid ochiq ma’lumotlar tarmoqlarining shakllantirilishi 700-900 milliard AQSH dollarigacha bo‘lgan mablag‘ni tejab qolishga olib kelishi aniqlangan.

Dunyoning rivojlangan mamlakatlarida internet tarmog‘ida ochiq ma’lumotlar oqimini faol shakllantirayotgan xususiy sektor vakillari internetdagi portallardan marketing tadqiqotini yuritishda ham foydalanayotganliklariga guvoh bo‘lish mumkin.

Misol tariqasida, Amazon, e-Bay, Netflix kabi onlayn savdo kompaniyalari faoliyatini keltirish mumkin. Ular o‘z faoliyati yuzasidan ochiq ma’lumotlarni taqdim etish barobarida mijozlar fikr-mulohazasini o‘rganish, bozor talab va taklifini tadqiq etishga ham odatlanmoqda. AQSH sog‘liqni saqlash tizimida faoliyat ko‘rsatuvchi Kaiser Permanente nodavlat-notijorat ilmiy-tadqiqot muassasasi ilk marotaba ijtimoiy tarmoqlar orqali yurak xurujiga olib keluvchi omillarga bag‘ishlangan yirik ma’lumotlarni e’lon qilgan va uning yordamida internet foydalanuvchilarning fikrlarini o‘rgangan. Natijada nazariy ilm va amaliy hayot  uyg‘unligida birmuncha oydinroq bo‘lgan tahliliy bilimni shakllantirishga erishilgan.

Hukumatning mamlakatda ochiq ma’lumotlar tizimini takomillashtirish yuzasidan olib borgan islohotlarining ikkita muhim jihati bor. Birinchidan, jamoatchilikni ochiq ma’lumotlar bilan ta’minlash hukumat faoliyatining oshkoraligini va fuqarolarning jamiyat qurilishidagi keng ishtirokiga, ikkinchidan, tadbirkorlar va fuqarolarning hukumatga nisbatan ishonchi oshishiga xizmat qiladi.

O‘zbekiston Respublikasining Hukumat portali (www.gov.uz) doirasida faoliyat ko‘rsatayotgan Ochiq ma’lumotlar portali Birlashgan Millatlar Tashkiloti tomonidan belgilangan mezonlarga muvofiq davlat organlari va ularning tizimidagi tashkilotlar to‘g‘risida ma’lumotlar, vakolatli davlat organlarining yillik statistik ko‘rsatkichlari, davlat va xo‘jalik boshqaruvi organlari, ularning hududiy bo‘linmalarida mavjud bo‘sh ish o‘rinlari, muayyan faoliyat turi uchun ruxsatnomalar reestriga oid ko‘plab ma’lumotlarni o‘zida jamlagan. Portalda joylashtirish uchun taqdim etilayotgan axborot dolzarb, ishonchli, yaxlit bo‘lib, davlat sirlarini yoki qonun bilan muhofazalanadigan boshqa sirni o‘z ichiga olmaydi.

Portalning “Biznes” bo‘limida yuridik shaxslarning tashkiliy shakllari, notariuslarning reestri, litsenziyalanadigan faoliyat turlari, bank xizmatlari, savdo tartib-taomillariga oid ma’lumotlarning bitta manbaga jamlangani tadbirkorlarning vaqt va mablag‘i tejalishiga yordam bermoqda.

Ochiq ma’lumotlar portali mamlakatimizda amalga oshirilayotgan keng ko‘lamli islohotlar samaralarini o‘zida aks ettiradigan, ayni chog‘da davlat organlari faoliyati ustidan jamoatchilik nazoratini yanada kuchaytirishga xizmat qiladigan muhim axborot resursi bo‘lib, uni takomillashtirish, boyitish va targ‘ib qilishga barcha mas’uldir.

Ochiq ma’lumotlar portali imkoniyatlari va foydalanuvchilari

Ochiq ma’lumotlar Portaldagi bo‘limlari.

Portal ikki tilda faoliyat olib borib, quyidagi bo‘limlarni o‘z ichiga oladi:

 Asosiy - "Bosh sahifa", "Dasturchilarga", "Yangiliklar"

 Qo‘shimcha - "Portal yangiliklari", "Ommabop ma’lumotlar", "Tashkilotlar", "Portal haqida", "Kayta aloqa", "Ma’lumotlardan foydalanish shartlari".

 Asosiy bo‘limlar 

"Bosh sahifa" bo‘limi. Ushbu bo‘lim portal bosh sahifasi bo‘lib, u portalning mohiyatini yoritib beruvchi bannerlar va belgilar shaklidagi ma’lumotlar hamda Portal xakidagi anonslardan iborat yangiliklarni o‘z ichiga oladi. Izlash funksiyasi portaldagi ma’lumotlarni tezda topish imkonini beradi.

Portal bosh sahifasidan boshqa sahifalarda joylashgan asosiy ma’lumotlarga kerakli havolalarni bir marta bosish (klik) orqali o‘tish mumkin.

"Dasturchilarga" bo‘limi. Ushbu bo‘limda, qayta ishlash va tahlil qilish uchun mos bo‘lgan mashina o‘qiy oladigan formatdagi ochiq ma’lumotlar taqdim etiladi.

"Yangiliklar" bo‘limi. Davlat organlari tomonidan taqdim etilgan yangi ma’lumotlar ushbu bo‘limda to‘liq tarzda berib boriladi.

 Qo‘shimcha bo‘limlar 

"Portal yangiliklari" bo‘limi. Ushbu bo‘limda yangiliklar anonsi joylashtiriladi. Bir marta bosish (klik) orqali yangiliklarning asosiy sahifasiga o‘tiladi hamda tanlangan mavzu bo‘yicha to‘liq matn ochiladi. 

"Ommabop ma’lumotlar" bo‘limi. Mazkur bo‘lim foydalanuvchilar tomonidan ko‘p murojaat etilgan ma’lumotlar ro‘yxatini o‘z ichiga oladi. 

"Tashkilotlar" bo‘limi. Mazkur bo‘limda ochiq shaklda ma’lumotlarni joylashtiruvchi davlat organlari ro‘yxati keltirilgan. 

"Portal xakida" bo‘limi. Mazkur bo‘limda foydalanuvchiga portalning xususiyatlari xakida qisqacha ma’lumot beriladi. 

"Qayta aloqa" bo‘limi. "Qayta aloqa" bo‘limi portal administratoriga xabarlar jo‘natish sahifasi hisoblanadi. Jo‘natuvchi ushbu sahifada ism, familiya, e-mayl, telefon raqami va manzili kabi barcha zarur aloqa ma’lumotlarni qoldirishi mumkin. Tegishli katakchaga xabaringiz matnini kiritish - har qanday fikr, savol, shikoyat yoki biror bir taklif yuborish mumkin. 

"Ma’lumotlardan foydalanish shartlari" bo‘limi. Ushbu sahifada ma’lumotlardan foydalanish uchun belgilangan shartlar keltiriladi.

Ochiq ma’lumotlar portali xizmat ko‘rsatuvchilari.

Portaldan foydalanuvchilar ko‘lami judayam keng. Lekin asosiy foydalanuvchilar bu: biznes vakillari, olimlar, talabalar, dasturchilar, ommaviy axborot vositalar uchun ko‘proq xizmat ko‘rsatadi. Kuzatishlarimiz shuni ko‘rsatmoqdaki, oxirgi paytlarda portaldan nafaqat nomlarini keltirib o‘tgan aholi qatlami, balki o‘ziga kerakli bo‘lgan ma’lumotlarni qidirgan barcha shaxslar ham Ochiq ma’lumotlar portalidagi ma’lumotlardan foydalanishmoqda. 

Ochiq ma’lumotlar portalini fuqarolarga qulayliklari.

Mazkurportal davlat organlari tomonidan taqdim etilayotgan ochiq ma’lumotlar uchun yagona kirish nuqtasi bo‘lib hisoblanadi. Bundan tashqari Portalda joylashtirilayotgan ma’lumotlardan mobil qurilmalar uchun ilovalar yaratish uchun dasturchilar ham foydalanishi mumkin. Olimlar, iqtisodchilar, sotsiologlar, studentlar va boshqalar ham portaldagi ma’lumotlar yordamida turli xil tahliliy ishlar olib borishlari va har xil prognozlar, ilmiy ishlar qilish uchun yordam beradi. 

Portalni takomillashtirish bo‘yicha kelgusidagi rejalar.

Ochiq ma’lumotlar portalida kelgusida quyidagi ishlarni amalga oshirish rejalashtirilmoqda:

1. Qisqa muddatlarda Davlat ochiq ma’lumotlar portalini maksimal sondagi ochiq ma’lumotlar to‘plamlarini turli-xil sohalar bo‘yicha to‘ldirishni amalga oshirish zarur. Buning uchun Davlat statistika qo‘mitasi tomonidan tayyorlanadigan statistik ma’lumotlarni olish o‘ta zarurligini ta’kidlab o‘tmoqchiman va buni xalqaro ekspertlar ham tasdiqlamoqdalar; 

2. Portalda joylashtirilgan jami ma’lumotlarni tez kunlarda mashina o‘qish formatiga o‘tkazish; 

3. Portalda joylashtirilgan ma’lumotlar asosida dasturiy ilovalarni yaratishni ommalashtirish. Buning uchun “Ochiq ma’lumotlar asosida yaratilgan eng yaxshi dasturiy mahsulot“ musobaqasini tashkil qilish zarur; 

4. Portal orqali aholi va tadbirkorlik sub’ektlari, dasturchilar va boshqalar tomonidan qaysi ma’lumotlarga talab borligini aniqlash uchun Portla orqali so‘rovnomani tashkillashtirish; 

5. Toshkent viloyatida Ochiq ma’lumotlar bo‘yicha amalga oshirilgan ishlar bo‘yicha tajribani boshqa viloyatlarda ham tadbiq etish; 

6. Davlat ochiq ma’lumotlari portali reklamasini ommaviy-axborot vositalarida keng yo‘lga qo‘yish zarur; 
7. Ob’ektlar haqidagi portalda joylashtirilgan ochiq ma’lumotlarni kartaga bog‘lanishini (geolokatsion ma’lumotlar) ta’minlash zarur. 

8. Portalning mobil qurilmalar uchun ilovalarini yaratish; 

9. Ma’lumotlarni mavsumdan kelib chiqib joylashtirilishi yo‘lga qo‘yish. Masalan: yozda cho‘milish, dam olish maskanlari haqida ularni xaritada joylashgan joyi ko‘rsatilgan holda joylashtirish. 
O‘zbekiston Respublika Prezidenti virtual qabulxonasi – pm.gov.uz

2016 yil 24 sentyabrda O‘zbekiston hukumat portalida SHavkat Miromonovich Mirziyoevning virtual qabulxonasi – PM.gov.uz sayti faoliyati yo‘lga qo‘yilgan.

Foydalanuvchilar turli xil veb saytlar uchun turli xil akkauntlar yaratishiga to‘g‘ri
kelmaydi va ular o‘zlarining elektron raqamli imzolari orqali YAIT ga javobgar
idoralarga tashrif buyurmasdan ro‘yhatga kirishlari mumkin. Foydalanuvchi
YAITgakirgandan so‘ng, u YAITga bog‘langan veb saytlarga qaytadan Kirishiga





  2016 yil 23 dekabrda PM.gov.uzO‘zbekiston Respublikasi Prezidentining Virtual qabulxonasiga aylantirildi ("PM" - “Prezidentga Murojaat”). 

Hal etilmagan masalalar,muammolar, ariza, shikoyat yoki takliflar bo‘lsa, u holda murojaatni to‘g‘ridan-to‘g‘ri O‘zbekiston Respublikasi Prezidentiga 3 xil usulda: qo‘ng‘iroq qilish, murojaat yuborish yoki O‘zLiDeP hududiy partiya tashkilotiKengashiga tashrif buyurish orqali yuborish mumkin.

Hukumat rahbariga murojaat qilishni istagan har qanday fuqaro to‘g‘ridan-to‘g‘ri sayt orqali yoki (0 800) 210−00−00 telefon raqami yoki 1000 qisqa raqami yordamida O‘zbekiston Respublikasi Prezidentiga shikoyat, taklif va talablarini etkazishi mumkin. Qo‘ng‘iroqlar butun Respublika bo‘ylab bepul.SHuningdek, O‘zLiDePning hududiy Kengashlariga murojaat qilish mumkin.Murojaatning maqomini (javob berilgan-berilmaganini) sayt orqali tekshirib borish mumkin.Virtual qabulxona orqali murojaat qilish uchun elektron raqamli imzo talab qilinmaydi.

Yagona identifikatsiya tizimi id.gov.uz.

Yagona Identifikatsiya Tizimi OneID- bu nima?

Yagona indentifikatsiya tizimiturli hukumat agentliklariga va fuqarolik veb-saytlariga kirish imkoniyatini beradigan yagona akkaunt bilan ta’minlaydi. Foydalanuvchilar turli xil veb saytlar uchun turli xil akkauntlar yaratishiga to‘g‘ri kelmaydi va ular o‘zlarining elektron raqamli imzolari orqali YAIT ga javobgar idoralarga tashrif buyurmasdan ro‘yhatga kirishlari mumkin. Foydalanuvchi YAITga kirgandan so‘ng, u YAITga bog‘langan veb saytlarga qaytadan kirishiga hojat qolmaydi.

Yagona Identifikatsiya Tizimi OneID turli veb-saytlar, davlat va xo‘jalik boshqaruvi, davlat hokimiyati va mahalliy biznes tashkilotlarning portallari, barcha foydalanuvchilar uchun qulay foydalanish uchun mo‘ljallangan.

YAIT One ID veb-saytlarga foydalanuvchilarni aniqlash uchun xizmat turlarini taqdim etadi. Buning uchun, foydalanuvchilar shaxsiy ma’lumotlarini YAIT One ID avvaldan ro‘yxatdan o‘tkazishlari kerak: foydalanuvchi nomi, parol, To‘liq ismi, SHIR va hokazo.

Veb-saytiga kirish uchun foydalanuvchi YAIT One ID login va parolini kiritishi kerak. Tizim ma’lumotlarni tekshirib va autentifikatsiya natijasini foydalanuvchi identifikatoriga qaytaradi.

E-hukumat tizimlari bilan Yagona Identifikatsiya Tizimi integratsiya bo‘lgani sababli, barcha tegishli resurslarga kirish uchun bir akkaunt bilan foydalanish imkonini beradi. Yagona Identifikatsiya Tizimi akkaunti yordamida barcha xizmatlar bilan foydalanish mumkin.

Xavfsizlik va asillik

Foydalanuvchi Yagona Identifikatsiya Tizimida shaxsiy ma’lumotlari haqiqiyligini tasdiqlash uchun Elektron Raqamli Imzo taqdim etishi kerak. Bu esa internetdagi foydalanuvchining haqiqiy odamligini ta’minlaydi. Bu eng ilg‘or onlayn davlat xizmatlarini taqdim etishni taminlaydi. Bundan tashqari, jismoniy va yuridik shaxslar markaziy bazasi bilan integratsiya orqali, barcha shaxsiy ma’lumotlarni to‘ldirish uchun hech qanday ehtiyoj yo‘q - sana axborot avtomatik ravishda o‘z vaqtida yuklanadi va yangilanadi (Masalan, ism yoki yashash manzili o‘zgarishi).

Boshqa saytlar bilan integratsiya

Veb-sayt egasi va foydalanuvchini identifikatsiya qilish uchun, har qanday xizmatlar (bank xizmatlari, elektron tijorat va boshqalar) bilan ta’minlash uchun - Yagona Identifikatsiya Tizimi qonuniy va qulay yo‘l.

Yagona Identifikatsiya Tizimi qonun bilan belgilanadi. Vazirlar Mahkamasi tomonidan 17 dekabr 2015 yil 365 sonli tasdiqlangan - foydalanuvchilarni aniqlash Yagona Identifikatsiya Tizimi elektron hukumat haqidagi nizomga muvofiq, Yagona Identifikatsiya Tizimi tomonidan ko‘rsatilgan ma’lumotlar haqiqiy deb qabul qilish lozim.

Yuridik shaxslarni identifikatsiya qilish

Tashkilot (kompaniya) rahbari jismoniy shaxs sifatida ro‘yxatdan o‘tgan bo‘lsa, o‘z kabinetida tashkilot qo‘shishi mumkin. Buning uchun, Yagona Identifikatsiya Tizimi shaxsiy kabinetida, tashkilot rahbari nomidan olingan Elektron Raqamli Imzo taqdim etilishi kerak. Yuridik shaxs qo‘shib tashkilot nomidan davlat xizmatlaridan foydalanish uchun boshqa foydalanuvchilarga (xodimlarga) o‘z vakolalarini topshirishi mumkin.

Identifikatsiyalashning yagona tizimi quyidagi vazifalarni bajaradi:
· interaktiv davlat xizmatlari ko‘rsatishda va idoralararo elektron hamkorlik qilishda foydalanuvchilarning haqiqiy identifikasiyalanishini ta’minlash;
· “Elektron hukumat” tizimi foydalanuvchilarini ro‘yxatga olish, identifikasiyalash, autentifikasiyalash va avtorizasiyalashning yagona mexanizmini ta’minlash;
· idoralararo elektron hamkorlik qilishda davlat xizmatlari ko‘rsatuvchi davlat organlari va boshqa tashkilotlarning (keyingi o‘rinlarda vakolatli organlar deb ataladi) axborot tizimlaridan ruxsat etilgan holda foydalanishni ta’minlash.
Yuklangan vazifalarni bajarish uchun identifikatsiyalashning yagona tizimi quyidagi funksiyalarni amalga oshiradi:
· foydalanuvchilarni ro‘yxatga olish, identifikasiyalash, autentifikasiyalash va avtorizasiyalashni;
· «Elektron hukumat» tizimi jismoniy va yuridik shaxslarining markaziy ma’lumotlar bazalari bilan o‘zaro hamkorlik qilishi;
· foydalanuvchilarning ishonchli shaxsiy ma’lumotlarini identifikasiyalashning yagona tizimiga ulangan vakolatli organlarning axborot tizimlariga ruxsat etilgan holda uzatish;
· davlat xizmatlari ko‘rsatishda va idoralararo elektron hamkorlik qilishda foydalanuvchilarning vakolatlarini saqlash va boshqarish.
Identifikatsiyalash yagona tizimining ishlashi O‘zbekiston Respublikasi Axborot texnologiyalari va kommunikasiyalarini rivojlantirish vazirligi tomonidan amalga oshiriladi, ushbu Vazirlik quyidagilarni ta’minlaydi:
· identifikasiyalash yagona tizimining dasturiy-apparat kompleksini texnik qo‘llab-quvvatlash va yanada takomillashtirish;
· belgilangan tartibda foydalanuvchilarning shaxsiy ma’lumotlari saqlanishi va axborot xavfsizligini ta’minlash choralarini ko‘rish;
· vakolatli organlar axborot tizimlarining identifikasiyalashning yagona tizimi bilan integrasiyalashuviga qo‘yiladigan texnik talablarni tasdiqlash;
· davlat organlari axborot tizimlarining identifikasiyalashning yagona tizimi bilan integrasiyalashuviga ko‘maklashish;
· vakolatli organlar axborot tizimlarini identifikasiyalashning yagona tizimiga ulash (ro‘yxatga olish);
· identifikasiyalashning yagona tizimida foydalanuvchilar harakatlarini qayd qilish va doimiy monitoringini olib borish;
· talablar buzilgan taqdirda foydalanuvchilar va vakolatli organlar axborot tizimlarining identifikasiyalash yagona tizimidan foydalanishini blokirovka qilish.
Yagona oyna markazlari – birdarcha.uz

Mustaqillikning dastlabki yillaridanoq hukumat tomonidan tadbirkor va ishbilarmonlarning jamiyatdagi faolligini oshirishga alohida e’tibor qaratilib kelinmoqda. Mazkur sohada amalga oshirilayotgan keng ko‘lamli chora-tadbirlar natijasida ular jamiyat taraqqiyotining mustahkam tayanchiga aylanmoqda. Ayniqsa, aholi va tadbirkorlik sub’ektlari uchun shart-sharoitlar yaratishda zamonaviy axborot kommunikatsiya texnologiyalaridan foydalanilayotganini alohida ta’kidlab o‘tish joiz.

“Elektron hukumat” tizimi doirasida idoralararo axborot hamkorligini takomillashtirish, aholi va tadbirkorlik sub’ektlariga davlat xizmatlarini yangicha usulda, axborot texnologiyalarini qo‘llagan holda ko‘rsatish hamda bu orqali davlat organlari faoliyati samaradorligini yanada oshirishga eng muhim ustuvor vazifa sifatida qaralmoqda.

Bugungi kunda aholining davlat tashkilotlariga murojaatlarini interaktiv tarzda qabul qilish va ko‘rib chiqish, elektron murojaatlar bilan ishlash tizimini takomillashtirish orqali vaqt va xarajatlarni tejash, xizmatlarni soddalashtirish yuzasidan bir qator ishlar amalga oshirilmoqda.

Bu borada taraqqiy topgan xorijiy davlatlar tajribalaridan kelib chiqib, mamlakatimizda aholi va tadbirkorlik sub’ektlari uchun davlat xizmatlarini interaktiv shaklda ko‘rsatishni yo‘lga qo‘yish va ular uchun qulay shart-sharoitlar yaratish maqsadida Yagona Oyna Markazlarini tashkil etish ishlari amalga oshirilmoqda.

Xorijiy davlatlarda “yagona oyna” markazlari

CHexiya.
“CZECH POINT” yoki CHexiya Axborot Milliy Terminali, davlat loyihasi bo‘lib, CHexiya davlati aholisi mazkur aloqa maskanida bir nechta davlat va jamoat boshqaruvi organlari bilan bir vaqtning o‘zida muloqot qila olishlari mumkin. 
“CZECH POINT” – infokioskalar ko‘rinishidagi aloqa maskani bo‘lib, mazkur infokioskalar mamlakatning barcha hududlari, jumladan, CHexiya pochta bo‘linmalari, shahar va chekka hudud hokimiyatlari, o‘z-o‘zini boshqarish organlari, notarius idoralari va banklarga joylashtirilgan. Aloqa maskanida foydalanuvchilar identifikatsiyasi ularning barmoq izlari orqali amalga oshiriladi. 

CHexiya Aloqa maskanlarida quyidagi bir qator xizmatlar taqdim etiladi: 


- Hujjat va hujjat nusxalarini tasdiqlash; 


- Savdo reestrlaridan ko‘chirma; 


- Ko‘chmas mulk kadastridan ko‘chirma; 


- Tadbirkorlik reestridan ko‘chirma; 


- Jismoniy va yuridik shaxslarning sudlanganlik yoki sudlanmaganlik to‘g‘risidagi ma’lumot; 


- To‘lovga layoqatsiz shaxslar reestridan ko‘chirmalar olish. 


CHexiyaning Aloqa maskanlarida pullik asosda xizmatlar ko‘rsatiladi.

Rossiya Federatsiyasi.
Ko‘p tarmoqli markaz (MFS) – “YAgona oyna” tamoyili asosida aholiga davlat va mahalliy davlat xizmatlarini o‘rnatilgan tartibda ko‘rsatish vakolatiga ega bo‘lgan tashkilot. 

Ko‘p tarmoqli markazlar Rossiyaning barcha hududlarida tashkil etilgan bo‘lib, fuqarolarni ijtimoiy himoyalash, mulkchilik munosabatlari, tadbirkorlik faoliyatini boshqarish, fuqarolik-huquqiy holatini o‘rnatish kabi sohalarda xizmatlarni taqdim etadi. SHu bilan birgalikda, notarius, bank kabi yordamchi xizmatlarni ham ko‘rsatadi. 

Braziliya.
Aholiga xizmat ko‘rsatish markazi (SAC) – mazkur markazga bir oyda tashrif buyuruvchilarning o‘rtacha soni 1 mln 500 nafar kishini tashkil etadi. Markaz tashkil etilgandan buyon uning foydalanuvchilari soni 153 million kishini tashkil etgani statistikada qayd etilgan. Braziliyaning aholiga xizmat ko‘rsatish markazlari transport tarmoqlari, yirik savdo shahobchalari va madaniy-ko‘ngilochar maskanlardan bevosita uzoq bo‘lmagan hududlarda joylashgan. 

Markazlar tomonidan quyidagi xizmatlar ko‘rsatiladi: 

· shaxsini tasdiqlovchi guvohnomani berish; 

· mehnat daftarchasi va haydovchilik guvohnomasini berish; 

· avtomobillarni ro‘yxatdan o‘tkazish; 

· sudlanmaganlik to‘g‘risida ma’lumotnoma berish; 

· kichik korxonalarni ro‘yxatdan o‘tkazish; 

· iste’molchilarning huquqlarini himoya qilish; 

· aloqa va pochta xizmatlari; 

· bank va kommunal xizmatlari; 

Aksariyat xizmatlar arizachi murojaat etgan vaqtda tezkor ravishda taqdim etiladi, hujjatlar joyida chop etiladi. SHuningdek, markazlarda kichik kutubxonalar tashkil etilgan. Aholini jalb etuvchi eng muhim bir jihati shundan iboratki, markazlarda har bir fuqaro kun davomida 30 daqiqa davomida bepul Internetdan foydalanishi hukumat tomonidan kafolatlangan. Foydalanuvchilar bu erda hujjatlardan nusxa ko‘chirishi, hujjatlar uchun rasmga tushishi va intrenetdan foydalanish imkoniga ega bo‘ladilar.

“Yagona oyna” markazi faoliyat haqida.
“Yagona oyna” markazi davlat xizmatlarini taqdim etishning yangicha ko‘rinishi bo‘lib, u xizmatlar ko‘rsatish usulini o‘zgartirish yo‘li bilan mazkur jarayondagi ortiqcha va keraksiz qadamlar sonini kamaytirishda yordam beradi. Bu qulayliklarning mohiyati shundan iboratki, aholi uchun mo‘ljallangan katta doiradagi davlat va jamoat xizmatlari bir joyga jamlanadi, fuqarolar esa vaqt sarflamasdan, “Yagona oyna” markazida barcha turdagi xizmatlardan foydalanish, ma’lumotlar olish imkoniga ega bo‘ladi. 

“Yagona oyna”markazlarida fuqarolarning murojaatlarini qabul qilish, ular asosida hokimiyat organlari bilan hamkorlikda hujjatlar tayyorlab, fuqarolarga taqdim etishni yo‘lga qo‘yish, davlat bojlari va davlat tomonidan ko‘rsatiladigan pullik xizmatlar to‘lovini amalga oshirish uchun bank bo‘limini joylashtirish, shu bilan birga, gaz, elektr ta’minoti korxonalari, mehnat va aholini ijtimoiy muhofaza qilish, xalq ta’limi, sog‘liqni saqlash, tadbirkorlik sub’ektlarini ro‘yxatga olish kabi xizmatlar ko‘rsatilishi ko‘zda tutilgan. Shuningdek, fuqarolar markazning o‘zida kommunal to‘lovlarni amalga oshirishi hamda ishga joylashish, tadbirkorlik faoliyati, soliq to‘lovlari va boshqa masalalarga oid axborotlarni to‘liq shaklda olish imkoniga ega bo‘ladilar.

“Yagona oyna” markazlarining ko‘lami haqida.

“Yagona oyna” markazi tomonidan ko‘rsatiladigan xizmatlarning ko‘lami haqida so‘z yuritadigan bo‘lsak, masalan, gaz ta’minoti bo‘yicha, fuqaro ”Yagona oyna” markazidan turib, qarzdorlik bo‘yicha ma’lumotlar olishi va qarzlarini to‘lashi, hisoblagichlarni o‘rnatish va almashtirish bo‘yicha texnik usta chaqirishga buyurtma berishi, qarzdorlik yo‘qligi to‘g‘risida ma’lumotnoma olishi mumkin. Shu bilan birga, markaz muhandislik-kommunikatsiya tarmoqlariga ulanish bo‘yicha xizmatlar ko‘rsatishni tashkil etadi, kommunal xizmatlar foydalanuvchisini hisobga qo‘yish va hisobdan chiqarish, hisoblagichlar o‘rnatish bo‘yicha keng ko‘lamdagi xizmatlarni ko‘rsatadi.
“Yagona oyna”markazlarining ustun jihatlari ko‘p. Mazkur tizim orqali aholi va tashkilotlarga bir qancha davlat va jamoat xizmatlari bir joyda ko‘rsatiladi. Bu esa, o‘z navbatida, fuqarolarga zarur ma’lumotlar olish va boshqa xizmatlardan foydalanishlarida vaqtni tejash barobarida, ortiqcha rasmiyatchilik holatlarini qisqartirishga yordam beradi.

Ilk qadamlar

Dastlab “Yagona oyna”markazlari O‘zbekiston Respublikasi Vazirlar Mahkamasining 2007 yil 23 avgustdagi “Davlat va xo‘jalik boshqaruvi, mahalliy davlat hokimiyati organlarining axborot-kommunikatsiya texnologiyalaridan foydalangan holda yuridik va jismoniy shaxslar bilan o‘zaro hamkorligini yanada takomillashtirish chora-tadbirlari to‘g‘risida” 181-son qarorini hamda BMT Taraqqiyot Dasturining O‘zbekistondagi vakolatxonasi va O‘zbekiston hukumati tomonidan imzolangan “2010-2015 yillar davri uchun mamlakatga oid dasturni amalga oshirish bo‘yicha xatti-harakatlar rejasi”ni bajarish doirasida tashkil etila boshladi. 

2009yilda Birlashgan Millatlar Tashkiloti Taraqqiyot Dasturining moliyaviy ko‘magi yordamida tajriba sinov tariqasida Toshkent viloyatining Sergeli tumanida respublikadagi dastlabki “Yagona oyna” markazi tashkil etilgan edi.

2011yilda hukumat miqyosida Qoraqalpog‘iston Respublikasi Vazirlar Kengashi, viloyatlar va Toshkent shahar hokimliklari huzuridagi Kompyuterlashtirish markazlari tarkibida aholiga zamonaviy kompyuter texnologiyalari asosida xizmat ko‘rsatuvchi Yagona Oyna Markazlari”ni tashkil etishga qaratilgan chora-tadbirlar rejasi tasdiqlandi.

2010-yildan buyon O‘zbekiston Respublikasi Vazirlar Mahkamasi va Birlashgan Millatlar Tashkilotining Taraqqiyot Dasturi (BMTTD) hamkorligida Jizzax va Namangan viloyatlarida “Mahalliy boshqaruv tizimini qo‘llab-quvvatlash: fuqarolik ishtiroki va hamkorlik” loyihasini amalga oshirilishi asnosida Toshkent shahrining Sergeli tumanidagi birinchi tajriba va yo‘l qo‘yilgan kamchiliklardan tegishli xulosalar chiqarilib, 2011- yilning dekabr oyida BMTTD O‘zbekistondagi vakolatxonasi, O‘zbekiston aloqa va axborotlashtirish agentligi hamda Jizzax va Namangan viloyat hokimliklarining uch taraflama o‘zaro kelishuvi asosida “Yagona oyna” markazi Davlat unitar korxonasi shaklida tashkil etildi.

Bugungi kun nigohi

Bugungi kunda Jizzax va Namangan shaharlaridagi «Yagona oyna» markazi davlat unitar korxonalari o‘z binosiga ega hamda barcha zaruriy ofis jihozlari, ko‘rgazmali va ma’lumot tarqatish vositalari, aloqa bilan ta’minlangan bo‘lib, to‘laqonli faoliyat ko‘rsatmoqda.«Yagona oyna» markazi tomonidan kelgusida aholiga ko‘rsatiladigan xizmatlarni bu kabi tarmoqlar bilan chegaralanib qolmasdan, yangi xizmatlarni yo‘lga qo‘yish va fuqarolarga keng imkoniyatlar yaratish, ularga xizmat ko‘rsatish haqida takliflar ishlab chiqmoqda.

Qashqadaryo viloyatida tashkil etilgan “Yagona oyna” markazi tomonidan dastlabki 6 oy mobaynida Tadbirkorlik sub’ektlarini davlat ro‘yxatidan o‘tkazish bo‘yicha bir qator xizmatlar ko‘rsatib kelingan bo‘lib, jami 287 nafar tadbirkorlik sub’ektlari davlat ro‘yxatidan o‘tkazilgan. Bundan tashqari “Yagona oyna” markazi orqali kommunal xizmatlar ham ko‘rsatib kelingan bo‘lib, ish faoliyati davrida jami 817 ta kommunal xizmatni amalga oshirgan.

Yuksalish sari yangi qadam.
O‘zbekiston Respublikasi iqtisodiyotida xususiy mulkning o‘rni va rolini tubdan oshirish, xususiy mulk va xususiy tadbirkorlikni rivojlantirish yo‘lidagi to‘siq va cheklovlarni bartaraf etish, iqtisodiyotda davlat ishtirokini kamaytirish, yalpi ichki mahsulotda xususiy mulk, jumladan, chet el kapitali ishtirokidagi ulushini izchil oshirish maqsadida O‘zbekiston Respublikasi Prezidentining 2015 yilning 15 mayidagi “Xususiy mulk, kichik biznes va xususiy tadbirkorlikni ishonchli himoya qilishni ta’minlash, ularni jadal rivojlantirish yo‘lidagi to‘siqlarni bartaraf etish chora-tadbirlari to‘g‘risida”gi 4725-sonli farmoni qabul qilindi. 

Mazkur Farmon xususiy tadbirkorlikni rivojlantirish va uning ishonchli himoya qilinishini ta’minlash bilan birga, 2016 yilning 1 yanvariga qadar barcha tuman (shahar) hokimiyatlari huzurida tadbirkorlik sub’ektlarini ro‘yxatga olish inspeksiyasi negizida “Bir darcha” tamoyili asosida tadbirkorlik sub’eklariga davlat xizmatlarini ko‘rsatuvchi markazlarni tashkil etishning huquqiy asosi hisoblanadi. 

Tegishli vazirliklar 2015- yilning 1- iyuliga qadar turli muassasalar qoshidagi “yagona oyna”lar ko‘rsatayotgan davlat xizmatlarini to‘la inventarizatsiyadan o‘tkazadi va ularni keyinchalik yangi markazlar xizmatlari tizimiga integratsiyalashuvini ta’minlaydi. Shuningdek, davlat xizmatlari ko‘rsatilishi, shu jumladan, litsenziya olish va ruxsat berish jarayonlari uchun taqdim etiladigan hujjatlar va ta’sis hujjatlarining umumiy shaklini ishlab chiqadi. 

Tashkil etilgan “Yagona oyna” tizimi orqali tadbirkorlik sub’ekti bo‘lish istagini bildirgan shaxslarga har tomonlama ko‘maklashilib, ularni ro‘yxatdan (qayta) o‘tkazish, kommunikatsiya tarmoqlari (gaz, elektr energiya, suv, kanalizatsiya, issiqlik ta’minoti hamda telefon aloqasi)ga ulanish, er ajratish, ruxsatnomalar berish va boshqa masalalarga oid murojaatlarini qonun hujjatlarida belgilangan muddatlarda hal etilishi hamda ularning huquqiy himoyasi ta’minlanadi. Ortiqcha rasmiyatchilik, vaqt yo‘qotish kabi eng muhim jarayonlarga barham berish maqsadida, tizim orqali tadbirkorlar kredit ajratish uchun zarur hujjatlarni rasmiylashtirish va boshqa zarur imtiyoz va kafolatlar tizimdan ham foydalanish imkoniga egalar. 

Tadbirkorlik faoliyatining huquqiy asoslarini yanada kengaytirish, ularga davlatimiz tomonidan yaratilgan imtiyoz, kafolatlar tizimidan qonun doirasida foydalanishga qaratilgan bunday izchil tadbirlar mamlakatimizda kichik biznes va xususiy tadbirkorlikning yanada taraqqiy etishiga, pirovardida iqtisodiyotimizning mustahkam hamda barqaror rivojlanishiga, xalqimizning turmush farovonligini oshirishga xizmat qiladi. Bu borada joylarda Yagona Oyna Markazlarini tashkil etish va ularning faoliyatini yo‘lga qo‘yish maqsad sari etaklovchi eng to‘g‘ri yo‘l hisoblanadi.
Elektron litsenziyalash portali – licence.gov.uz.

Litsenziyalash va ruxsat etish sohasida interaktiv xizmatlar ko‘rsatishga mo‘ljallangan “Litsenziya” axborot tizimlari majmui (license.gov.uz)

“Litsenziya” axborot tizimi litsenziya va ruxsatnomalarni rasmiylashtirishni avtomatlashtirish bo‘yicha yagona tizimdir.

Portalning maqsadi va vazifalari:
Portalning maqsadi litsenziyalovchi organlar faoliyatini axborot-texnologik ta’minlash sifatini oshirish, “Litsenziya” axborot tizimi orqali litsenziyalar va ruxsatnomalarni rasmiylashtirish bo‘yicha xizmatlarni elektron shaklga o‘tkazishdir. Bundan tashqari, portal litsenziya olishda arizachilar va litsenziyalovchi organlarning o‘zaro ishlash samaradorligini oshirish, O‘zbekiston Respublikasida alohida faoliyat turlarini litsenziyalash to‘g‘risida ma’lumotlarning, shuningdek berilgan litsenziyalar va ruxsatnomalar to‘g‘risidagi ma’lumotlarning ochiqligini ta’minlaydi.

Shu bilan birga, portal litsenziyalash va ruxsatnomalarni rasmiylashtirish bilan shug‘ullanuvchi tashkilotlar xodimlarining mehnat samaradorligini oshiradi.

Portal quyidagi yo‘nalishlarda litsenziyalash va ruxsatnomalarni rasmiylashtirish to‘g‘risida ma’lumotlar olish hamda interaktiv xizmatlardan foydalanish imkonini beradi:


- Transport;


- Arxitektura va qurilish;


- Birja, rieltorlik faoliyati, lombardlar, lotereyalarni tashkil qilish;


- Madaniyat, noshirlik faoliyati, reklama;


- Qimmatbaho metallar va qimatbaho toshlarning aylanishi;


- Savdo faoliyati;


- Bojxona faoliyati;


- Bank, sug‘urta, qimmatbaho qog‘ozlar, mikrokreditlash;


- Neft va gaz majmuasi, tabiiy resurslardan foydalanish;


- Tibbiy faoliyat, farmatsevtika, veterinariya;


- Xavfli tovarlar va buyumlarning aylanishi;


- Audit, baholash va advokatlik faoliyati;


- Axborot texnologiyalari, kriptohimoya, EHM uchun dasturlar va fonogrammalar;


- Ta’lim, sport va turizm;


- Alkogol va tamaki mahsulotlarining aylanishi va boshqalar.
III.Bob.Ta’lim sohasida taqdim etilayotgan “Elektron hukumat”xizmatlari portal
Jamoat axborot ta’lim tarmog‘i – ziyonet.uz

O‘zbekiston Respublikasida “Elektron hukumat” tizimini rivojlantirish borasida olib borasidagi loyihalarda ta’limda keltirilgan global muammoning tom ma’nodagi echimi sifatida quyidagi tuzilmani keltirish mumkin.

 SHAPE  \* MERGEFORMAT 



“Elektron hukumat” tizimidagi “Ta’lim” axborot tizimlar kompleksining asosiy maqsadi, ichki qatlam muassasalari bo‘yicha zaruriy ma’lumotlarga ega yagona ma’lumotlar bazasiga ega axborot tizimlarini ishlab chiqish va foydalanuvchilarga interaktiv xizmatlar ko‘rsatishdir.

Bu ta’lim kompleksi “Elektron hukumat” tizimining boshqa axborot komplekslari bilan ma’lumot almashinuviga asoslangan holda tashkil etiladi. Ya’ni, undagi ma’lumotlar yaxlit tizimning mavjud barcha elementlaridan bo‘lgan ob’ekt va sub’ektlari bo‘yicha real voqealikni qamrab olish imkoniyatiga ega emas. 

Har bir fuqaro minimal darajada umumta’lim yoki o‘rta maxsus ta’lim muassasini tugatgan bo‘lib, unga bo‘yicha ta’lim muassasi tomonidan ta’lim olganligi haqida guvoxnoma yoki diplom berilgan. Fuqaro biror joyga hujjat topshirsa, albatta undan ta’lim muassasalari tugatganligi, agar mavjud bo‘lsa malaka oshirganligi to‘g‘risidagi guvohnomalarning nusxasi talab etilishi tabiiy hol. Fuqarolarning ta’limini tasdiqlovchi hujjatlarning elektron shakllarini saqlovchi va turli axborot tizim komplekslariga taqdim etuvchi ma’lumotlar bazasining yo‘qligi muammosini keltirish mumkin.

· Umumiy holda ta’lim sohasi uchun davr talabidan kelib chiqqan hol quyidagi global muammolarni keltirish mumkin:

· Bir xillikdagi ta’lim muassasalari faoliyatini to‘liq qamrab oluvchi yagona tuzilmali axborot tizimni tadbiq etish;

· Bir xillikdagi ta’lim muassasalariaro va ularning yuqori pog‘onalari o‘rtasida ma’lumotlar almashinuni ta’minlash;

· Ta’limni barcha bosqichlari o‘rtasidagi axborot tizimlarning integratsiyasini qurish;

· Turli bosqichdagi ta’lim muassasalariaro ma’lumot almashinuvda ortiqchalikni bartaraf etish;

· Ma’lumotlarni intellektual taxlili asosida extiyoj-talablarni qanoatlandiruvchi va qarorlar qabul qilishga ko‘maklashuvchi multi tizimlarni amaliyotgan tadbiq qilish;

· Oliy ta’limdan keyingi ta’lim va malaka oshirish muassasalarni faoliyatini avtomatlashtirish, monitoring qilish;

· Ta’lim oluvchiga berilgan standartli guvohnomalarni elektronlashtirish va integratsiyalanuvchi yagona sertifikatlashtirish bazasini ishlab chiqish;

· Muassasalararo zamonaviy elektrgn hujjat aylanish tizimi qo‘llash

· Keng qamrovli ish bilan ta’minlash masalasi va bu yo‘nalishda monitoring olib borishni avtomatlashtirish;

· Zamonaviy vositalar va texnologiyalar bilan qurollangan (multi resurslarga ega) mustaqil va masofaviy ta’lim olish tizimlarini yo‘lga qo‘yish;

· Axborot tizimlarni extiyoj-murojaatlarni qanoatlandiruvchi elektron xizmatlar bilan ta’minlovchi bazaviy elektron xizmatlar portalini ishlab chiqish;

· Foydalanuvchilar uchun turli axborot tizimlarda ko‘rsatiladigan xizmatlarni yagona oyna orqali ko‘rsatishga mo‘ljallangan maxsus dasturiy vositalar yaratish;

· Amaliyotga joriy etiladigan axborot tizimlarni turli qurilmalarda onlayn va oflayn rejimda ishlashini ta’minlash uchun adaptiv ilovalarini yaratish;

· Tizim foydalanuvchilari faoliyatini monitoring qilish va ma’lumotlar xavfsizligini ta’minlash.

ZiyoNET ta’lim tarmog‘i

Jamiyat rivojining bugungi bosqichi bevosita texnologiyalarning takomillashuvi bilan xarakterlanadi. Zamonaviy texnologik jarayonlar har kanday sohaga o‘z ta’sirini o‘tkazgani kabi, axborot uzatish tizimiga ham tobora yangi o‘zgarishlar olib kirmoqda. Shundaylardan bo‘lmish Internet, ayni davrda dunyo bo‘yicha jadallik bilan global auditoriyani egallab bormoqda. Binobarin, bugun Internet o‘zida barcha sohalar imkoniyatlarini mujassam etmokda.
“Mutaxassislarning fikriga ko‘ra, axborot texnologiyalari jamiyat tuzilmasining shu qadar ajralmas qismiga aylanib ulgurdi-ki, endi u shunchaki texnologik jarayon emas, aksincha, ijtimoiy jarayonga aylanib bormoqda. Davlatning iqtisodiy qudrati, xalqaro nufuzi, demokratik institutlarning rivoji darajasi — bari-bari axborot texnologiyalari taraqqiyotiga bog‘liq bo‘lib bormoqda.”
Mamlakat maktablari, litseylari, kollejlari o‘quvchilarining, oliy ta’lim muassasalari talabalarining axborotga bo‘lgan talab-ehtiyojlarini har tomonlama qondirish uchun zarur shart-sharoitlarni yaratish, shuningdek Internet tarmog‘ining milliy segmentida ta’lim va bilim beradigan axborot resurslarini rivojlantirish maqsadida hukumatimizning bir qator qaror, farmoyish va buyruqlari chiqarilgan. 
Shular jumlasiga O‘zbekiston Respublikasi Prezidentining 2005 yil 28 sentyabrdagi “Jamoat ta’limi axborot tarmog‘ini tashkil etish to‘g‘risida”gi PQ-191qarorini keltirish mumkin. Qarorga asosan, mamlakat maktablari, akademik litseylari, kollejlari, oliy o‘quv yurtlari, yoshlar tashkilotlari, kutubxonalar, muzeylar va boshqa ta’lim, ilmiy va madaniy-ma’rifiy muassasalarni “ZiyoNET” tarmog‘iga ulash vazifalari yuklatilgan va unga binoan mamlakatimizda 12000 ga yaqin ta’lim muassasalarini birlashtirishi ko‘zda tutildi va ZiyoNET ta’lim tarmog‘i tashkil etildi. 
Tarmoqning tashkil topishi yoki unga zaruratiga quyidagilar asosiy turtki bo‘ldi:
· Yagona axborot portalining yo‘qligi; 

· Milliy resurslarning etarli darajada to‘ldirilmaganligi;

· Milliy resurslar faoliyati tizimlashtirilmaganligi;

· Internettarmog‘ida agressiv (tajavuzkor) kontent mavjudligi; 

· xorijiy axborot internet-saytlarining tarqalishi 

Mazkur kabi muammolar milliy telekommunikatsiya tizimida o‘quv-ta’lim, ilmiy, yoshlar hamda bolalar muassasalari va tashkilotlari uchun mo‘ljallangan axborot materiallarini birlashtiruvchi yagona axborot-resurs maydonchaga ega bo‘lgan jamoat ta’lim axborot tarmog‘ini shakllantirish zaruratini yuzaga keltirdi.
Shunga ko‘ra, “Jamoat ta’limi axborot tarmog‘ini tashkil etish to‘g‘risida”gi Qaror qabul qilindi.Mazkur ta’lim tarmog‘ining maqsadi -Internet tarmog‘ida mahalliy axborot ta’lim resurslarini yaratish va shakllantirish uchun zarur sharoit yaratish hamda AKTni ta’lim jarayoniga singdirishga ko‘maklashishdan iborat. 

Mazkur qarorning eng muhim ikki jihatiga e’tibor qaratish lozim. 
Birinchisi, mamlakat maktablari, akademik litseylari, kollejlari, oliy ta’lim muassasalari, yoshlar tashkilotlari, kutubxonalar, muzeylar hamda boshqa ilmiy-ta’lim va madaniy-ma’rifiy muassasalarini xalqaro axborot tarmoqlariga, shu jumladan Internet tarmog‘iga ulash faqat «ZiyoNET» tarmog‘i orqali amalga oshiriladi;
Ikkinchisi, eng muhimi, shaxsiy domen nomlarni ro‘yxatga olish, axborot resurslarini «ZiyoNET» tarmog‘i Resurs markazining texnologik maydonchasida joylashtirish, saqlash va qo‘llab-quvvatlash, maktablar, akademik litseylar, kollejlar, oliy o‘quv yurtlari, yoshlar tashkilotlari, kutubxonalar, muzeylar hamda boshqa ta’lim, ilmiy va madaniy-ma’rifiy muassasalardagi foydalanuvchilarga BEPUL ko‘rsatiladi. 
“ZiyoNET” tarmog‘ining vazifalari:

· yoshlar uchun milliy axborot resurslarini shakllantirish va rivojlantirish;
· yoshlarning ma’naviy va aqliy jihatdan kamol topishiga ko‘maklashadigan axborotdan keng ko‘lamda foydalanishlarini ta’minlash:
· sog‘lom turmush tarzini targ‘ib etish va jismoniy tarbiya va sport turlarini ommalashtirish:
· o‘quvchilar va yoshlar uchun masofadan turib ta’lim olish usullarini va boshqa axborot-kommunikatsiya xizmatlarini ta’lim tizimiga joriy etishda ko‘maklashish kabilardan iborat. 
«ZiyoNET» tarmog‘i mamlakat maktablari, akademik litseylar, kollejlar, oliy o‘quv yurtlari, yoshlar tashkilotlari, hattoki kutubxona va muzeylar xam xalqaro axborot tarmoqlariga, shu jumladan, Internetga ulash faqat ZiyoNET orqali amalga oshiriladi. 
“ZiyoNET" tarmog‘ining shakllanishi maktab, litsey va kollejlar o‘quvchilari hamda oliy o‘quv yurtlari talabalarining axborotlarga ehtiyojlarini to‘la-to‘kis qondirish, shuningdek, Internetning O‘zbekiston segmentida yoshlar uchun ta’lim olish va o‘z bilimlarini orttirishga xizmat qiladigan axborot resurslarini rivojlantirish imkoniyatini yaratdi.
“ZiyoNET” bir paytning o‘zida bir nechta funksiyalarni amalga oshiradi. Ilmiy tilda aytsak, “ZiyoNET” bu — jamoat ta’lim axborot tarmog‘i. Ammo, unga qo‘shimcha ta’riflarni ham berish mumkin. 
“ZiyoNET” bu — ma’rifiy internet gazeta. Chunki, tarmoqda ta’limga oid eng so‘nggi yangiliklar, xabar va maqolalar tezkor ravishda yoritib boriladi. Bu esa tarmoqning elektron nashr sifatidagi funksiyalarini anglatadi. 
“ZiyoNET” bu — keng qamrovli pedagogik virtual kutubxona.
Unda ilmiy qo‘llanmalar, ma’ruzalar matnlari, dars ishlanmalari va boshqa pedagogik ilmiy ishlar jamlanadi. Bu esa barcha pedagoglarning ish faoliyati jarayonida asqotadi. Ta’lim jaryonida uning mazmundorligini oshirishda kerak bo‘ladigan foydali ilmiy-nazariy qo‘llanmalar to‘plami joylashtiriladi.
Tarmoqning jamiyat hayotidagi ahamiyati shundan iboratki, avvalo ayni paytda yoshlarga nisbatan sodir bo‘layotgan turli axborot xurujlarining oldini olishga xizmat qiladi. Ta’limga oid va yoshlar uchun mo‘ljallangan axborotlarni yagona tizimga soladi. Milliy ijtimoiy-siyosiy, ilmiy-ta’lim va madaniy-ma’rifiy axborot resurslarining etarlicha boyitilishga sabab bo‘ladi. Oqibatda yoshlar o‘rtasida ma’naviy buzuq va zararli xorijiy saytlarning ommalashuv hodisasi keskin kamayadi. 
Hozirda Respublikadagi 9763 ta umumiy o‘rta ta’lim maktablarining 96% i “ZiyoNET” axborot ta’lim tarmog‘iga ulangan. 
ZiyoNET tarmog‘iga ulanish. Hukumat qarorlariga muvofiq barcha ta’lim muassasalari (ulanish ob’ektlari) ZiyoNET axborot ta’lim tarmog‘i negizida birlashishlari kerak. 2013 yil 10 iyul sanasidan boshlab, O‘zbekiston Respublikasi Vazirlar Mahkamasining "ZiyoNET axborot ta’lim tarmog‘ini yanada rivojlantirish chora-tadbirlari to‘g‘risida"gi VMQ №198-son Qaroriga asosan ta’lim muassasalarini ZiyoNET tarmog‘i resurslari ulash "O‘zbektelekom" AK tomonidan amalga oshiriladi.

Ta’lim muasasalarining tarmoqqa ulanishlariga va moliyaviy masalalarning hal etilishiga Oliy va o‘rta maxsus ta’lim vazirligi, O‘rta maxsus kasb-ta’limi markazi, Xalq ta’limi vazirligi, “Kamolot” YOIH mas’ul hisoblanadilar.

Ta’lim muassasalarini tarmoqqa ulanish masalalariga oid barcha savollar bilan ma’sul vazirliklar va boshqarmalarga, shuningdek ZiyoNET tarmog‘i provayderiga murojaat etiladi. 

“ZIYONET “ta’lim portali bo‘yicha qisqacha statistik ma’lumot:
· Ulangan maktablar–9763 ta
· Ulangan kollej va litseylar- 1 467 ta
· Axborot resurslari- 73 000 tadan ziyod
· Ta’lim videomateriallari–17 000 tadan ziyod
· Ta’lim sayt-satellitlari - 2600 tadan ziyod
“Elektron ta’lim” milliy tarmog’i
· Ulangan oliy ta’lim muassasalari –160 tadan ziyod
· Investitsiyalarning umumiy qiymati– 16 214 mln. AQSH dollari
ZiyoNET portalining xizmatlaridan foydalanish qoidalari:
I.Hujjat mazmuni
1. Ushbu qoidalar ZiyoNET portalidan foydalanish boshlangan vaqtdan kuchga kiradi va belgilanmagan muddat amal qiladi;

2. Qoidalar doirasida ko‘rsatilayotgan xizmatlarning bepul ekanligini hisobga olgan holda mualliflik huquqlarini himoya qilishni belgilash ularga nisbatan qo‘llanilmaydi.

II.Foydalanuvchilar
3. ZiyoNET portalining foydalanuvchilari quyidagi toifalarga ajratiladi:

-oddiy foydalanuvchilar;

-ID.UZ tizimidan ro‘yxatdan o‘tgan holda avtorizatsiya bo‘lgan foydalanuvchilar.

4. ZiyoNET portalining oddiy foydalanuvchilari faqatgina ma’lumotlarni ko‘rish imkoniyatiga egalar;

         5.ID.UZ tizimidan ro‘yxatdan o‘tgan holda avtorizatsiya bo‘lgan foydalanuvchilar qyyidagi imkoniyatlarga ega:

-O‘zi haqidagi ma’lumotlarni to‘ldirish, do‘stlikni taklif qilish va qabul qilish;

-Uchinchi darajali «zn.uz» domenida sayt-satellitlarni yaratish;

-O‘z qiziqishlariga ko‘ra guruhlar yaratish, guruhlarda muloqot olib borish, media materiallar yuklash va boshqalar yuklagan fayllarga izoh qoldirish;

-"Savollar va javoblar" bo‘limida o‘z savollarini berish va boshqa foydalanuvchilar bergan savollarga javob berish;

-"O‘yinlar" bo‘limining foydalanuvchilari reytingida ishtirok etish;

-ZiyoNET axborot resurs tarmog‘ining turli tanlovlarida qatnashish va boshqalar.

2. Sayt-satellitlar
ZiyoNET portalining sayt-satellitlari internet tarmog‘idagi saytlar bilan ishlash va ularni boshqarish bilan tanishishning dastlabki bosqichi hisoblanadi. Sayt-satellitlarning faoliyati internet tarmog‘idagi axborot-ta’limiy resurslar bilan ishlashga o‘rgatish hamda o‘qituvchilar, o‘quvchilar va barcha foydalanuvchilarning ushbu yo‘nalishdagi ilm darajasini oshirishga qaratilgan. Sayt-satellitlar, sozlangan va ishlashga tayyorlangan Wordpress (CMS) kontentni boshqarish tizimida yaratiladi. Barcha sayt-satellitlar 3-darajali «zn.uz» domenida joylashgan;

Sayt-satellitlar o‘zga saytlarni reklama qiluvchi va ommalashtiruvchi axborot maydonchasi hisoblanmaydi;

Barcha sayt-satellitlarning yangiliklar kiritilishi holati goh-goh tekshirib turiladi;

Har bir sayt-satellitga oxirgi 3 oy mobaynida kamida 5 ta maqola joylashtirilgan bo‘lishi shart;

Ushbu qoidalarga rioya qilinmagan holda, foydalanuvchining ro‘yxatdan o‘tish jarayonida ko‘rsatib o‘tilgan pochta manziliga kelgusi ikki hafta mobaynida yangilik kiritish kerakligi ko‘rsatilgan ogohlantirish xati yuboriladi. Ogohlantirish yuborilgandan so‘ng ikki hafta o‘tgach foydalanuvchi saytiga yangi ma’lumot kiritmasa, sayt ma’muriyati saytni yopib qo‘yish, keyinchalik esa saytni o‘chirish huquqiga ega;

ZiyoNET portalining ma’muriyati sayt-satellitlarning ishlash jarayonida texnik nosozliklar yuz berganida dasturiy ta’minotga oid texnik yordam ko‘rsatadilar;

2. ZiyoNET portalining ma’muriyati sayt ishlab chiqarish, uni to‘ldirish va rivojlantirish ishlarini amalga oshirmaydi.

3. ZiyoNET portali va sayt–satellitlarda quyidagilar ta’qiqlanadi
3. Mazmuni va sarlavhasi senzuraga mos kelmaydigan so‘zlar ifodalangan maqolalarni yozish va joylashtirish, maqola va izohlar yozish jarayonida qo‘pol, jargon aks etgan so‘zlarni qo‘llash;

3. Quyidagi ma’lumotlarni joylashtirish ta’qiqlanadi:

O‘zbekiston Respublikasining amaldagi qonunchiligiga zid bo‘lgan;

1. umuminsoniy axloq va odob normalariga to‘g‘ri kelmaydigan;

2. irqiy, milliy va diniy ziddiyatlarni keltirib chiqaruvchi so‘zlarni aks ettirgan maqolalar;

3. erotik xarakterga ega bo‘lgan rasm va videolar, va ularga havolalar mavjud bo‘lgan maqolalar.

4. ZiyoNET portalining qonun-qoidalarini va ularning bajarilishini muhokama qilish, sayt ma’muriyati va moderatorlar faoliyatiga qaratilgan ochiqdan-ochiq namoyishkorona e’tiroz bildirish.

NATLIB.UZ sayti haqida.

Kutubxona foydalanuvchilarga axborot resurslaridan foydalanish, intellektual, ma’naviy axloqiy, madaniy va ta’lim olish ehtiyojlarini qanoatlantirish bo‘yicha xizmat ko‘rsatadi.


Alisher Navoiy nomidagi O‘zbekiston Milliy kutubxonasida mamlakatimizda chop etilayotgan kitoblarga xalqaro standart raqam (ISBN) va davriy nashrlarga xalqaro standart seriya raqamini (ISSN) berish bo‘yicha elektron xizmatlar taqdimoti o‘tkazildi.


2012-yil 20-martda qabul qilingan “Alisher Navoiy nomidagi O‘zbekiston Milliy kutubxonasi — axborot-resurs markazi faoliyatini tashkil etish chora-tadbirlari to‘g‘risida”gi Prezident Qaroriga binoan foydalanuvchilar va soha mutaxassislari uchun bir qator qulayliklar joriy etilmoqda.


Milliy kutubxona xodimlarining ta’kidlashicha, ISBN va ISSN mavjudligi nashriyotchilar, kitob bilan savdo qiluvchilar, kutubxonachilar, ilmiy xodimlarga O‘zbekiston va uning tashqarisida nashrlarni qiyinchiliksiz tarqatish, mamlakatimiz va xorijiy avtomatlashtirilgan tizimlarda nashrlar haqidagi axborotni qidirib topish imkonini beradi.


Xizmatdan kutubxonaning NATLIB.UZ rasmiy saytidagi “ISBN & ISBN” bo‘limida foydalanish mumkin. Buning uchun tizimda ro‘yxatdan o‘tish, arizalarni to‘ldirish, zarur hujjatlarni taqdim etish va guvohnoma olish jarayonlaridan o‘tish zarur.

Alisher Navoiy nomidagi O‘zbekiston Milliy kutubxonasi O‘zbekiston Respublikasidamilliy va jahon madaniyatini, fani va ta’limi rivojlanishi manfaatlari yo‘lida axborot-kutubxona faoliyatini tashkil etuvchi va amalga oshiruvchi umummilliy davlat universal axborot-kutubxona muassasasi bo‘lib hisoblanadi. Kutubxonaning rivojlanish konsepsiyasi shundan iboratki, u yangi formatga — tashqi resurslardan samarali foydalanib, kutubxona modelidan, faqat o‘z fondlariga yo‘naltirilgan ochiq kutubxona modeliga o‘tishni ko‘zda tutadi. Bugungi kunda Milliy kutubxona o‘zida an’anaviy kutubxona funksiyalari va servislarini barcha turdagi mavjud axborot tashuvchilardan foydalanib, muvofiqlashtirib: qog‘oz va raqamli shaklda taqdim etmoqda, bu erda axborotning imkoni mavjud bo‘lgan barcha turlari jamlanadi va tizimlashtiriladi. Biz uchun jamlanmalardagi kitob soni emas, balki kutubxona taqdim eta oladigan axborot manbalarining soni hamda xima-xilligi muhim bo‘lib hisoblanadi.


O‘zbekiston Milliy kutubxonasining 2015-yildagi asosiy ko‘rsatkichlari quyidagilardan iborat: Kutubxonaning umumiy janlanmasi 7 016 594 dona kitob, undan 6 657 180 danasi bosma kitoblardan iborat. 2015-yilda 11 360 dona kitob mahsulotlari va elektron resurslar jamlanmasiga — 11 094 dona, jami elektron resurslar soni — 359 414 donani tashkil etdi.

Kitob.uz  web-sayti haqida ma’lumot.

 Ushbu kitob.uz sayti  GOV.UZ,UZEDU.UZ,ZIYONET.UZ  saytlari bilan hamkorlikda faoliyat olib boradi.

IV.Bob.O‘zbekiston Respublikasi davlat soliq qo‘mitasining “elektron soliq xizmatlari” – my.soliq.uz portali xizmatlari.
My.soliq.uz sayti haqida.
Yangi portalni yaratishdan maqsad - aholi va tadbirkorlik sub’ektlarining davlat soliq xizmati organlari bilan o‘zaro munosabatlarini elektron shaklga o‘tkazish orqali faoliyatning shaffofligi, tezkorligi va samaradorlik darajasini yangi bosqichga ko‘tarishdan iborat.

Elektron davlat xizmatlari ilg‘or xorijiy davlatlar (Janubiy Koreya, Yaponiya, Fransiya, Belgiya, Rossiya) tajribasiga tayangan holda, shuningdek soliq to‘lovchilar tomonidan berilgan taklif va mulohazalar e’tiborga olingan holda, qayta ko‘rib chiqilufy va zamonaviy talablar asosida takomillashtirilgan.

“Elektron hukumat to‘g‘risida”gi Qonun talablariga qat’iy rioya qilgan holda, portalda elektron davlat xizmatlari interaktiv va axborot davlat xizmatlariga ajratilgan. Shuningdek xizmatlar yo‘nalishiga ko‘ra, “murojaatlar yuborish”, “soliqlarni to‘lash”, “ma’lumotnomalar olish”, “hisobga qo‘yish” kabi guruhlarga bo‘lindi. Bugungi kunda, davlat soliq qo‘mitasining 31 ta elektron davlat xizmatlari, shu jumladan 18 ta interaktiv va 13 ta axborot xizmatlari elektron soliq xizmatlari portali “my.soliq.uz” ga joylashtirilgan. Bundan tashqari, 27 turdagi ochiq ma’lumotlardan ham foydalanish imkoniyati yaratilgan.

Portalda soliq majburiyatlarini bajarish bilan bog‘liq barcha masalalarni elektron shaklda hal etishga mo‘ljallangan yuridik va jismoniy shaxslarning “shaxsiy kabinet”lari yanada qulay ko‘rinishda qayta ishlab chiqildi. Bundan tashqari, yakka tartibdagi tadbirkorlar uchun alohida “shaxsiy kabinet” joriy etildi.

Yangi portalda soliqlarni mustaqil ravishda hisoblab chiqarish, hisobot va soliq deklaratsiyalarini yuborish, rasmiy tushuntirishlar va 14 xil turdagi ma’lumotnomalar (spravka) olish mumkin. Shuningdek, korxonaning hisob raqamiga qo‘yilgan inkasso topshiriqnomalari ro‘yxati bilan tanishish, soliqlarni onlayn rejimida to‘lash, korxonaga yuborilgan ogohlantirish xabarnomalari to‘g‘risida tezkor xabardor bo‘lish, fuqarolarga hisoblangan sug‘urta badallarini ko‘rish kabi 10 dan ortiq yangi imkoniyatlar bor. Jumladan, portal yordamida tadbirkorlik sub’ektlari barcha turdagi soliqlar va boshqa majburiy to‘lovlarni onlayn rejimida to‘lashlari mumkin. Buning uchun elektron raqamli imzo kaliti orqali shaxsiy kabinetga kirib, soliq turini tanlash va to‘lov summasini ko‘rsatib, “to‘lash” tugmasini bosish kifoya.

Korxonaning elektron to‘lov topshiriqnomasi bankka avtomatik ravishda etkaziladi va shu zahotiyoq to‘lov amalga oshirilib, soliq to‘lovchining shaxsiy kartochkasiga qayd etiladi. Agar hisob-raqamda pul miqdori etarli bo‘lmasa, to‘lov topshiriqnomasi 2-sonli kartotekaga joylashtirilib, bu haqda Davlat soliq qo‘mitasiga elektron xabarnoma yuboriladi. Mazkur to‘lov tizimi 24 soat davomida uzluksiz va bepul ishlaydi.

Shaxsiy kabinet orqali amalga oshiriladigan to‘lov tizimining yana bir muhim tomoni Soliq kodeksining 59-moddasiga ko‘ra, soliq to‘lovchilar soliqlarni to‘lash uchun bankka o‘z vaqtida to‘lov topshiriqnomalarini qo‘ymaganligi uchun korxonalarning mansabdor shaxslarini ma’muriy javobgarlikka tortishga sabab bo‘ladigan holatlarning ham oldi olinadi.

Portalda korxona va tashkilotlarda ishlovchi xodimlarning mol-mulk va er soliqlaridan bo‘lgan qarzdorliklari yoki joriy yil uchun hisoblangan mahalliy soliqlarini shaxsiy kabinet orqali onlayn to‘lash imkoniyati yaratildi. Endilikda, ish beruvchi o‘z xodimining arizasiga muvofiq, mahalliy soliqlarini bitta tugmani bosish orqali byudjetga o‘tkazib berishi mumkin. Bunda to‘lovlar avtomatik ravishda xodimning shaxsiy kartochkasiga yoziladi hamda qarzdor xodimlarning reestrlarini qog‘oz shaklda soliq idorasiga taqdim etishga ehtiyoj qolmaydi. Ushbu to‘lov tizimlaridan foydalanish ham mutlaqo bepul.

Portalda joriy etilgan yana bir yangi xizmat «Fuqarolarga hisoblangan sug‘urta badallari» deb nomlanib, unda ish beruvchilar tomonidan har bir jismoniy shaxs uchun hisoblangan sug‘urta badallari to‘g‘risidagi axborotlar taqdim etiladi. Ushbu xizmat yordamida jismoniy shaxslar o‘ziga hisoblangan sug‘urta badallari miqdorini portal orqali ko‘rib, nazorat qilib borish imkoniyati yaratilgan. Bundan tashqari, har bir xizmatdan foydalanish bo‘yicha alohida qo‘llanma va har bir xizmatni ko‘rsatish uchun mas’ul bo‘lgan davlat soliq xizmati organi xodimining ismi-sharifi va telefon raqami aks etib turadi. Unda soliq idoralariga yuborilgan murojaatlarni ko‘rib chiqish bosqichlaridan xabardor bo‘lish, xizmatlar ko‘rsatish sifatini baholash, o‘z fikr va mulohazalarini Davlat soliq qo‘mitasiga to‘g‘ridan-to‘g‘ri yuborish imkoniyatlari yaratilgan.

Interaktiv xizmatlar yordamida mustaqil ravishda hisoblangan, jismoniy shaxslarga tegishli bo‘lgan mol-mulk va er ob’ektlari uchun soliqlarni “Click”, “Mbank” hamda “U-Pay” xizmatlaridan foydalanib, o‘z uylaridan chiqmagan holda to‘lash imkoniyatining yaratilganligi soliq majburiyatlarini bajarish uchun bank yoki soliq organlariga tashrif buyurish bilan bog‘liq ovoragarchiliklardan xalos etadi.

SHuningdek, zamonaviy smartfon va planshetlar uchun foydalanishga mo‘ljallangan “Soliq” mobil ilovasi yordamida Davlat soliq qo‘mitasining 15 turdagi interaktiv xizmat turlaridan tez, oson va qulay shaklda foydalanish mumkin.

Qisqa davr ichida Davlat soliq qo‘mitasining ma’lumotlarni qayta ishlash markazi asosida alohida infratuzilma, ma’lumotlar bazasi va ularni boshqarishda qo‘llaniladigan dasturiy maxsulotlar yaratildi. Elektron xizmatlarni boshqarish, ularning sifat ko‘rsatkichlarini monitoring qilish, foydalanish statistikasini shakllantirish hamda vertikal nazorat olish borish uchun maxsus axborot tizimlari ishlab chiqildi.

Umuman olganda bugun yangi “Elektron soliq xizmatlar” portal ishlab chiqilib, test rejimida amaliyotga joriy qilindi. Xo‘sh, bu bilan nima o‘zgardi?

Portalning bosh sahifasi ochilganda soliq organlarining xodimi kirib keladi va foydalanuvchilarga yangi portalning imkoniyatlari to‘g‘risida qisqacha tushuntirishlar beradi.

Portalning yana bir qulayligi - bu kerakli xizmatlarni tez va oson qidirish mumkinligi. Bunda “Elektron hukumat to‘g‘risidagi” Qonun talablaridan kelib chiqib, davlat soliq xizmati organlarining barcha elektron davlat xizmatlari - interaktiv va axborot davlat xizmatlariga saralangan. Bundan tashqari ularni qidirishni yanada soddalashtirish maqsadida, murojaatlarni va hisobotlarni yuborish, ro‘yxatga olish, soliqlarni hisoblash va ma’lumotnomalar olish kabi xizmat yo‘nalishlariga ajratilgan.

Jismoniy shaxslar uchun, yuridik shaxslar uchun va yakka tartibdagi tadbirkorlar uchun xizmatlarni tanlash imkoniyatlari mavjud.

Foydalanuvchi o‘zining STIR raqamini aniqlamoqchi bo‘lsa, u holda Portalning (my.soliq.uz) SHaxsiy kabinet bo‘limida joylashgan “Jismoniy shaxslar uchun xizmatlar”ga kirishi lozim. STIR (INN) bu Soliq to‘lovchining identifikatsiya raqami.

Soliq to‘lovchi jismoniy shaxsga davlat soliq xizmati organlariga tashrif buyurmasdan mustaqil ravishda o‘z identifikatsiya raqami (STIR) to‘g‘risida ma’lumot olish hamda Davlat soliq qo‘mitasida ro‘yxatga olinganligi va unga STIR berilganligi to‘g‘risida guvohnomani shakllintirib chop etish imkoniyatlari beriladi. CHop etilgan guvohnoma barcha so‘ralgan korxona va tashkilotlarga taqdim etilishi mumkin. Ushbu tashkilotlar guvohnomaning haqiqiyligini tekshirib olish imkoniyatlari mavjud.

Bu erda STIRni pasport ma’lumotlari orqali aniqlanadi:

Elektron raqamli imzoni olish.

Elektron raqamli imzoni (ERI) “Davlat soliq qo‘mitasi huzuridagi YAngi texnologiyalar ilmiy-axborot markazi” davlat unitar korxonasining Ro‘yxatga olish markazi tomonidan beriladi (DSQning Ro‘yxatga olish markazi). 
Bunda Sizga o‘zga ma’umotlarni manbaida elektron ko‘rinishida ochiq va yopiq kalitlari hamda ERI kalitining sertifikati beriladi.

ERI kalitining sertifikatida kuyidagilar ko‘rsatiladi:

· elektron raqamli imzoning egasi bo‘lgan jismoniy shaxsning familiyasi, ismi, otasining ismi;

· agar elektron raqamli imzoning egasi yuridik shaxsning vakili bo‘lsa, shu yuridik shaxsning nomi;

· elektron raqamli imzoning tartib raqami va amal qilish muddati;

· elektron raqamli imzoning ochiq kaliti;

· elektron raqamli imzoning ochiq kalitidan foydalanishda yordam berishi mumkin bo‘lgan elektron raqamli imzo vositalarining nomi;

· mazkur sertifikatni bergan Ro‘yxatga olish markazining nomi va joylashgan manzili;

· elektron raqamli imzodan foydalanish maqsadlari to‘g‘risidagi ma’lumotlar;

· elektron raqamli imzo kalitlari sertifikatlari reestrining elektron manzili.


DSQning Ro‘yxatga olish markazining ERIni olganda, Siz soliq, bojxona, statistika va boshqa boshqaruv organlarining elektron davlat xizmatlaridan, hamda Davlat xizmatlarining YAgona portalida elekton davlat xizmatlaridan foydalanishning imkoniyatlarigizni yanada ham kengaytirasiz. ERI ning kalitlari bir vaqtda Siz soliq organlarining bir qator davlat xizmatlarni olish uchun elektron so‘rovlarni, soliq hisobotlarni va daromad xaqida deklaratsiyani yuborish, Sizning murojaatlaringizni ko‘rish xaqida ma’lumotlarni bilishingiz, elektron xabarlarni va o‘zingiz xaqida konfidensial axborotni bevosita Davlat soliq qo‘mitasining axborot manbailardan olish imkoniyatni beradigan soliq to‘lovchining shahsiy kabinetingizga kalitlari bo‘ladi.


ERIni olish uchun Siz istalgan Davlat soliq inspeksiyasigaish vaqti murojaat qilishingiz zarur. Sizga ro‘yxatga olish uchun ariza blanka va unga ilova kilinadigan xujjatlarining ro‘yxati beriladi, hamda DSQning Ro‘yxatga olish markazining ommaviy oferta bilan oldindan tanishish taklif qilinadi.


ERI kalitlarning sertifikatlari yuridik va jismoniy shaxslarning murojattlari bo‘yicha beriladi. Murojatt qilgan shaxs ro‘yxatdan utish va ERI kalitining sertifikatini olish uchun soliq xizmatlari organlarida xisobda turish zarur (soliq to‘lovchining identifikatsiya raqami -STIRbo‘lish kerak)

ERI olish uchun zarur xujjatlar.

Jismoniy shaxslar uchun:

· SHaxsni tasdiqlovchi guvoxnomani nusxasi (O‘zbekiston Respubliki fuqarosi pasporti, xorij fuqarosi pasporti, fukaroligi yuq shaxsni guvoxnomasi, xarbiy guvoxnomasi unga ilova qilingan xarbiy xizmatchining pasport va yashash joyi ma’lumotlarni tasdiqlovchi belgilangan shakldagi ma’lumotnomasi);

· ERI kalitini ro‘yxatdan o‘tkazish va sertifikatni berish uchun imzolangan ariza.

Yuridik shaxslar uchun:

· Yuridik shaxsni vakili – ERI egasining shaxsni tasdiqlovchi guvoxnomani nusxasi (O‘zbekiston Respubliki fuqarosi pasporti, xorij fuqarosi pasporti, fukaroligi yuq shaxsni guvoxnomasi, xarbiy guvoxnomasi unga ilova qilingan xarbiy xizmatchining pasport va yashash joyi ma’lumotlarni tasdiqlovchi belgilangan shakldagi ma’lumotnomasi);

· ERIning egasi - yuridik shaxsning vakiliga buyruqning tasdiqlangan nushasi yoki ishonchnoma;

· Yuridik shaxsning davlat ro‘yxatidan o‘tkazganligi xaqida guvoxnomaning tasdiqlangan nusxasi

· ERI kalitini ro‘yxatdan o‘tkazish va sertifikatni berish uchun arizada ERIning egasi ko‘rsatiladi.


ERI kalitini ro‘yxatdan o‘tkazish va sertifikatni berish uchun arizaniko‘rish muddati 5 kundan ortiq emas. ERI kalitlarni ro‘yxatga olish va sertifikatni berish muddati ERI sertifikatni berish uchun tulovi tushgan vaqtidan bir ish kuni.

ERI sertifikatni berish uchun tulovi eng kam oyli ish xaqining 10 foizi miqdorida, QQSsiz. To’lov 18.07.2012 yilgi PF-4455-sonli “Ishbilarmonlik muhitini yanada tubdan yaxshilash va tadbirkorlikka yanada keng erkinlik berish chora-tadbirlari to‘g‘risida”gi O‘zbekiston Respublikasi Prezidentining farmoni bilan tasdiqlangan 2012 yil 1 avgustdan boshlab, tadbirkorlik faoliyati uchun shart-sharoitlarni yanada yaxshilashga yo‘naltirilgan joriy qilingan aniq me’yor va chora-tadbirlarga muvofiq o‘rnatilgan.

2015 yilning 9 noyabr kuni O‘zbekiston Respublikasi Davlat soliq qo‘mitasi, Axborot texnologiyalari va kommunikatsiyalarini rivojlantirish vazirligi va Markaziy banki Boshqaruvi tomonlaridan O‘zbekiston Respublikasining “Elektron raqamli imzo to‘g‘risida”gi Qonuni va O‘zbekiston Respublikasi Vazirlar Mahkamasining 2015 yil 15 iyuldagi “Elektron raqamli imzolar kalitlarini ro‘yxatdan o‘tkazish markazlari faoliyatini yanada tartibga solishga doir qo‘shimcha chora-tadbirlar to‘g‘risida”gi 190-sonli qaroriga muvofiq “Davlat va xo‘jalik boshqaruvi organlari, mahalliy davlat hokimiyati organlari hamda tijorat banklari tomonidan ko‘rsatiladigan barcha turdagi xizmatlarda elektron raqamli imzodan foydalanish qoidalarini tasdiqlash haqida” qo‘shma qaror qabul qildi.

Davlat va xo‘jalik boshqaruvi organlari, mahalliy davlat hokimiyati organlari hamda tijorat banklari tomonidan ko‘rsatiladigan barcha turdagi xizmatlarda elektron raqamli imzodan foydalanish qoidalari
Ushbu Qoidalar O‘zbekiston Respublikasining “Elektron raqamli imzo to‘g‘risida»gi va «Elektron hujjat aylanishi to‘g‘risida»gi qonunlari, Vazirlar Mahkamasining 2005 yil 26 sentyabrdagi “Elektron raqamli imzodan foydalanish sohasida normativ-huquqiy bazani takomillashtirish to‘g‘risida”gi215-sonli, 2007 yil 23 avgustdagi “Davlat va xo‘jalik boshqaruvi, mahalliy davlat hokimiyati organlarining axborot-kommunikatsiya texnologiyalardan foydalangan holda yuridik va jismoniy shaxslar bilan o‘zaro hamkorligini yanada takomillashtirish chora-tadbirlari to‘g‘risida”gi181-sonli va 2015 yil 15 iyuldagi “Elektron raqamli imzolar kalitlarini ro‘yxatdan o‘tkazish markazlari faoliyatini yanada tartibga solishga doir qo‘shimcha chora-tadbirlar to‘g‘risida”gi 190-sonli qarorlariga asosan davlat va xo‘jalik boshqaruvi organlari, mahalliy davlat hokimiyati organlari hamda tijorat banklari tomonidan ko‘rsatiladigan barcha turdagi xizmatlarda elektron raqamli imzodan foydalanish tartibini belgilaydi.

Umumiy qoidalar:
1. O‘zbekiston Respublikasi Davlat soliq qo‘mitasi huzuridagi YAngi texnologiyalar ilmiy-axborot markazi (bundan buyon matnda ro‘yxatga olish markazi) tomonidan berilgan elektron raqamli imzo kaliti sertifikatiga ega bo‘lgan shaxslar davlat va xo‘jalik boshqaruvi organlari, mahalliy davlat hokimiyati organlari hamda tijorat banklari tomonidan ko‘rsatiladigan barcha turdagi xizmatlardan erkin foydalana oladi.

Ushbu qoidalarda quyidagi asosiy tushunchalardan foydalaniladi:

· elektron raqamli imzo– elektron hujjatdagi mazkur elektron hujjat axborotini ERIning yopiq kalitidan foydalangan holda maxsus o‘zgartirish natijasida hosil qilingan hamda ERIning ochiq kaliti yordamida elektron hujjatdagi axborotda xatolik yo‘qligini aniqlash va ERI yopiq kalitining egasini identifikatsiya qilish imkoniyatini beradigan imzo;

· xizmatlarni bajaruvchilar — davlat va xo‘jalik boshqaruvi organlari, mahalliy davlat hokimiyati organlari hamda tijorat banklari;

· foydalanuvchi — xizmatlarni bajaruvchilarga axborot tizimi orqali elektron so‘rov bilan murojaat qilgan jismoniy yoki yuridik shaxs;

· elektron xizmat — foydalanuvchining elektron so‘rovi asosida xizmat bajaruvchilar tomonidan vakolatlari doirasida aloqa kanallari orqali barcha turdagi xizmatlarni ko‘rsatish;

· elektron so‘rov — xizmatlarni bajaruvchilarga elektron hujjat shaklida taqdim etiladigan elektron xizmat ko‘rsatish to‘g‘risidagi talab;

· elektron hujjat — elektron shaklda qayd etilgan, ERI bilan tasdiqlangan hamda elektron hujjatning uni identifikatsiya qilish imkonini beradigan boshqa rekvizitlariga ega bo‘lgan axborot;

· vakolatli shaxs — ustav, shartnoma, tegishli xatti-harakatlarni sodir etish huquqiga ishonchnoma asosida ro‘yxatga olish markazi nomidan ish ko‘ruvchi uning xodimi;

· ERIning yopiq kaliti — ERI vositalaridan foydalangan holda hosil qilingan, faqat imzo qo‘yuvchi shaxsning o‘ziga ma’lum bo‘lgan va elektron hujjatda ERIni yaratish uchun mo‘ljallangan belgilar ketma-ketligi;

· ERIning ochiq kaliti — ERI vositalaridan foydalangan holda hosil qilingan, ERIning yopiq kalitiga mos keluvchi, axborot tizimining har qanday foydalanuvchisi foydalana oladigan va elektron hujjatdagi ERIning haqiqiyligini tasdiqlash uchun mo‘ljallangan belgilar ketma-ketligi;

· ERI kalitining sertifikati — ERIning ochiq kaliti ERIning yopiq kalitiga mosligini tasdiqlaydigan va ERI yopiq kalitining egasiga ro‘yxatga olish markazi tomonidan berilgan hujjat. ERI kalitining sertifikati elektron hujjat shaklida va qog‘oz hujjat shaklida tayyorlanishi mumkin;

· ERI vositalari — elektron hujjatda ERI yaratilishini, ERIning haqiqiyligi tasdiqlanishini, ERIning yopiq va ochiq kalitlari yaratilishini ta’minlaydigan barcha texnikaviy va dasturiy vositalar;

· ERIning haqiqiyligini tasdiqlash — ERIning ERI yopiq kalitining egasiga tegishliligi va elektron hujjatdagi axborotda xatolik yo‘qligi tekshirilgandagi ijobiy natija;

· ERI kaliti sertifikatining haqiqiyligini tasdiqlash — ERI kalitining sertifikati ERIning yopiq kaliti egasiga tegishliligi va ERI kalitining sertifikatidagi axborotda xatolik yo‘qligi tekshirilgandagi ijobiy natija.

3. ERI kalitining sertifikatini berish tartibi hamda ERI foydalanuvchilari va egalarining huquq va majburiyatlari O‘zbekiston Respublikasi Vazirlar Mahkamasining 2005 yil 26 sentyabrdagi 215-sonli qarori bilan tasdiqlangan Elektron raqamli imzo kalitlarini ro‘yxatga olish markazlarining faoliyat ko‘rsatish tartibi to‘g‘risidagi nizomi bilan belgilanadi.

4. Xizmatlarni bajaruvchilar tomonidan foydalanuvchini identifikatsiyalash elektron so‘rovdagi va ERI kalitining sertifikatidagi rekvizitlar asosida amalga oshiriladi.

5. Xizmatlarni bajaruvchilarga foydalanuvchi tomonidan elektron so‘rov ERI kalitining sertifikati bilan birgalikda yuboriladi.

6. Elektron so‘rovdagi ERIning haqiqiyligini tekshirish xizmatlarni bajaruvchilar tomonidan ERI vositalaridan foydalanilgan holda elektron so‘rov kelib tushgan kundan keyingi ish kunidan kechiktirmasdan amalga oshiriladi.

7. Elektron so‘rovdagi ERIning haqiqiyligini tekshirish quyidagi usullar bilan amalga oshiriladi:

· elektron hujjatdagi axborotda xatolik yo‘qligini aniqlash;

· ERI kaliti sertifikatining haqiqiyligini tekshirish;

· ERI kaliti sertifikatining maqomini tekshirish;

· elektron so‘rov maqsadi ERI kaliti sertifikatida ko‘rsatilgan maqsadlarga muvofiqligini tekshirish.

8. Elektron so‘rovdagi ERIning haqiqiyligini tekshirish ushbu Qoidalarning 7-bandida ko‘rsatilgan barcha usullardan foydalanilgan holda amalga oshiriladi.

9. Elektron hujjatdagi axborotda xatolik yo‘qligini aniqlash xizmatlarni bajaruvchilar tomonidan ERIning ochiq kaliti yordamida ERI vositalaridan foydalangan holda amalga oshiriladi.

10. ERI kaliti sertifikatining haqiqiyligini tekshirish xizmatlarni bajaruvchilar tomonidan ERI vositalari yordamida vakolatli shaxsning ERI kaliti sertifikatidan foydalangan holda amalga oshiriladi.

11. Elektron so‘rovdagi ERI kaliti sertifikatining haqiqiyligini tasdiqlash mazkur sertifikatdagi vakolatli shaxs ERIsining haqiqiyligini tasdiqlashdan iborat.

12. Xizmatlarni bajaruvchilar vakolatli shaxsning ERI kaliti sertifikatining elektron hujjat shaklini Ro‘yxatga olish markazlari vakolatli shaxslarining elektron raqamli imzosi kalitlari sertifikatlarining yagona davlat reestridan oladi.

13. Xizmatlarni bajaruvchilar ERI kaliti sertifikatining haqiqiyligini tasdiqlaganidan so‘ng ERIning haqiqiyligi tasdiqlangan paytidagi yoki imzolash paytini belgilovchi dalillar bo‘lganda elektron hujjat imzolanayotgan paytidagi ERI kaliti sertifikatining maqomini tekshiradi.

14. ERI kaliti sertifikatining maqomi xizmatlarni bajaruvchilar tomonidan ERI vositalari bilan ro‘yxatga olish markaziga aloqa kanallari orqali murojaat qilish yo‘li bilan tekshiriladi.

15. ERI kaliti sertifikatiga ro‘yxatga olish markazi tomonidan amalda, amal qilishi to‘xtatib turilgan va bekor qilingan maqomlari beriladi.

16. ERI kaliti sertifikatining maqomi to‘g‘risidagi axborot ro‘yxatga olish markazi tomonidan xizmatlarni bajaruvchilarga vakolatli shaxsning ERIsi bilan tasdiqlangan shaklda aloqa kanallari orqali taqdim etiladi.

17. Elektron so‘rov maqsadi ERI kaliti sertifikatida ko‘rsatilgan maqsadlarga muvofiq bo‘lishi lozim.

18. Elektron so‘rovdagi ERIning haqiqiyligini tekshirish natijasi bo‘yicha xizmatlarni bajaruvchilar tomonidan elektron so‘rov kelib tushgan kundan keyingi bir ish kuni ichida elektron so‘rovdagi ERIning haqiqiyligi tasdiqlanganligi yoki tasdiqlanmaganligi haqida qaror qabul qilinadi.

19. Elektron so‘rovdagi ERIning haqiqiyligi quyidagi holatlarda tasdiqlangan hisoblanadi:

· elektron hujjatdagi axborotda xatolik yo‘qligi aniqlanganda;

· ERI kaliti sertifikatining haqiqiyligi tasdiqlanganda;

· ERI kaliti sertifikatining maqomi amalda deb topilganda;

· elektron so‘rov maqsadi ERI kaliti sertifikatida ko‘rsatilgan maqsadlarga muvofiq bo‘lganda.

20. Elektron so‘rovdagi ERIning haqiqiyligi tasdiqlanganligi xizmatlarni bajaruvchilar tomonidan elektron so‘rovni ko‘rib chiqish uchun asos bo‘ladi.

21. Elektron so‘rovdagi ERIning haqiqiyligi quyidagi holatlarda tasdiqlanmagan hisoblanadi:

· elektron hujjatdagi axborotda xatolik aniqlanganda;

· ERI kaliti sertifikatining haqiqiyligi tasdiqlanmaganda;

· ERI kaliti sertifikatining maqomi — amal qilishi to‘xtatib turilgan yoki bekor qilingan deb topilganda;

· elektron so‘rov maqsadi ERI kaliti sertifikatida ko‘rsatilgan maqsadlarga muvofiq bo‘lmaganda.

22. Ushbu Qoidalarning 21-bandida ko‘rsatilgan holatlarning kamida bittasi mavjud bo‘lganda elektron so‘rovdagi ERIning haqiqiyligi tasdiqlanmagan hisoblanadi.

23. Elektron so‘rovdagi ERIning haqiqiyligini tekshirish natijasi bo‘yicha xizmatlarni bajaruvchilar tomonidan elektron so‘rovdagi ERIning haqiqiyligi tasdiqlanmaganligi haqida qaror qabul qilingan taqdirda, xizmatlarni bajaruvchilar mazkur qaror qabul qilingan kunning o‘zida foydalanuvchiga elektron so‘rovni ko‘rib chiqishni rad etish to‘g‘risidagi xabarnoma yuboradi.

24. Elektron so‘rovni ko‘rib chiqishni rad etish to‘g‘risidagi xabarnoma elektron hujjat shaklida aloqa kanallari orqali foydalanuvchining elektron pochta manziliga elektron so‘rovni ko‘rib chiqishni rad etish sabablari ko‘rsatilgan holda yuboriladi.

25. Foydalanuvchi u tomonidan taqdim etilgan elektron so‘rovning asl nusxasini olish uchun xizmatlarni bajaruvchilarga yozma ravishda murojaat qilishi mumkin. Bunda, xizmatlarni bajaruvchilar tomonidan elektron so‘rovning asl nusxasi foydalanuvchiga bir ish kuni ichida taqdim qilinishi shart.

26. Elektron xizmatni ko‘rsatish natijasi xizmatlarni bajaruvchilar vakolatli shaxsining ERIsi bilan tasdiqlangan bo‘lishi lozim.

27. Ushbu Qoidalar talablarining buzilishida aybdor bo‘lgan shaxslar qonun hujjatlariga muvofiq javobgar bo‘ladilar.

Portalning “Shaxsiy kabinet” bo‘limi orqali jismoniy shas, yuridik shaxs va yakka tadbirkorlar o‘zlariga mos bo‘lgan banddan “Kabinetga kirish” tugmasini bosgan holda kiradi. Foydalanuvchilar “Kabinetga kirish”lari uchun ular tizimdan ro‘yxatdan o‘tgan bo‘lishlari yoki ERIga ega bo‘lishlari lozim. Bu erda avtomat turda “Foydalanuvchilarning yagona identifikatsiyalash tizimi”dagi ERIni  kiritish darchasi ochiladi.

Eslatma: ERIni ishlatish uchun kompyuterga “E-IMZO” dasturi o‘rnatilishi kerak. Bu dastur bepul. (http://web.yt.uz/dls/E-IMZO-v3.19.exe). Dastur o‘rnatilgandan  keyin kompyuterni internetga ulagan holda Mozilla FireFox brauzeridan https://127.0.0.1:64443manzilini kiriting. Shuningdek kompyuterning asosiy disklaridan biriga yoki ma’lumot tashuvchi qurilmaga DSKEYS nomli papka yaratib uning unga DSI olingan ERI faylini nusxalab qo‘yish lozim. 

Kiritilgan ma’lumotlar to‘g‘ri bo‘lsa, u holda foydalanuvchining shaxsiy kabineti ochiladi.

Shaxsiy kabinetlarda soliq to‘lovchilarga yangiliklar ko‘rsatiladi. Jumladan «Shaxsiy ma’lumotlar», «Hisob kitoblarning joriy holati», «Soliq organlari bilan yozishmalar», «Foydali ma’lumotlar».
Yuridik shaxsning shaxsiy kabineti

Yangi shaxsiy kabinetda soliq organlari bilan barcha yozishmalar va xabarlar alohida blokda yig‘iladi. SHaxsiy kabinetda kirganda byudjet va byudjetdan tashqari aktual joriy ahvol ma’lumotlari taqdim etiladi.

Soliq to‘lovchilarga xizmatlardan foydalanish, xabardor qilish bo‘yicha barcha xizmatlarning yagona standarti ishlab chiqilgan. Bunda har bir xizmatda foydalanuvchilar uchun qo‘llanma va xizmat bo‘yicha javobgar shaxs to‘g‘risidagi ma’lumotlar mujassamlashtirilgan.

Endilikda soliq to‘lovchilarga har bir xizmat bo‘yicha o‘z fikrlarini va baholarini qoldirish, soliq organlari esa – soliq to‘lovchilarning fikrlarini o‘rganish, taklif va e’tirozlarini ko‘rib chiqish imkoniyatlari mavjud.

Bugungi kunda davlat soliq xizmati organlari tomonidan 26 turdagi elektron davlat xizmatlari ko‘rsatilmoqda. Bundan tashqari 10 ta yangi xizmatlar test sinovida taqdim etilmoqda. Soliq to‘lovchilarning toifasi va joylashgan joyidan qat’iy nazar barcha xizmatlardan foydalanish imkoniyati mavjud.

Joriy oy davomida vujudga kelgan kamchiliklarni aniqlash va bartaraf etish maqsadida my.soliq.uz portali test rejimida ishga tushirildi. Ushbu davr mobaynida davlat soliq xizmati organlarining elektron davlat xizmatlaridan yangi va oldingi tizimlardan foydalanish mumkin. Yangi portal bo‘yicha taklif va e’tirozlaringizni mysoliquz@soliq.uz elektron manziliga bilan hamda my.soliq.uz portalidagi «Aloqa» bo‘limida joylashtirilgan manzillarga yuborishingiz mumkin. Bundan tashqari har bir xizmat bo‘yicha fikr hamda takliflaringizni xizmat sahifasida izoh ko‘rinishida qoldirishingiz mumkin.

Foydalanilgan adabiyotlar ro’yxati.
1. O‘zbekiston Respublikasi Prezidentining 2002 yil 31 may “Kompyuterlashtirishni rivojlantirish va axborot-kommunikatsion texnologiyalarni joriy etish tugrisida”gi PF 3080 sonli Farmoni.

2. O‘zbekiston Respublikasi Vazirlar Maxkamasining 2002 yil 6 iyun “Kompyuterlashtirishni rivojlantirish va axborot-kommunikatsion texnologiyalarni joriy etish chora-tadbirlari tugrisida”gi 200-sonli qarori.

3. “Elektron raqamli imzo to‘g‘risida” O‘zbekiston Respublikasining qonuni, 11.12.2003 y.

4. “Elektron hukumat to‘g‘risida” O‘zbekiston Respublikasining qonuni, 29.04.2004 y.

5. “Elektron to‘lovlar to‘g‘risida” O‘zbekiston Respublikasi Qonuni, 16.12.2005 y.

6. Karimov I. A. O‘zbekistonning siyosiy-ijtimoiy va iqtisodiy istiqbolining asosiy tamoyillari T.: «O‘zbekiston», 1996.
7. Karimov I. A. Uzbekistan XXI asr bo‘sag‘asida: xavfsizlikka tahdid, bar-qarorlik shartlari va taraqqiyot kafolatlari. — T.: «O‘zbekiston», 2000.

8. O‘zbekiston Respublikasining «Ta’lim to‘g‘risida»gi  Qonuni. T., 1997.

9. O‘zbekiston  Respublikasining:  «Kadrlar tayyorlash milliy dasturi to‘g‘isida»gi Qonuni. T., 1997.

13.O‘zbekiston Respublikasining «Axborotlashtirish to‘g‘risida»gi Qonuni 11.12.2003 yil.

14. O‘zbekiston Respublikasining «Elektron raqamli imzo to‘g‘risida» gi Qonuni.11.12.2003 yil.

15 O‘zbekiston Respublikasining «Elektron xujjat aylanishi to‘g‘risida»gi Qonun. 29.04.2004 yil.

16 O‘zbekiston Respublikasining «Elektron tijorat to‘g‘risida»gi Qonuni. 29.04.2004 yil. 

17 O‘zbekiston Respublikasining «Elektron to‘lovlar to‘g‘risida»gi Qonuni 16.12.2005 yil.

Internet resurslar

1. http://www.ziyonet.uz
2. http://www.my.gov.uz
3. http://www.gov.uz
4. http://www.data.gov.uz
5. http://www.soliq.uz

